
Қасим-Жўмарт Тўқаев Қозоғистон Республикаси-
нинг давлат мукофотлари билан тақдирлаш тўғриси-
даги фармонни имзолади. 

1941-1945 йиллардаги Улуғ Ватан урушида кўрсат-
ган жасорати ва қаҳрамонлиги учун – «Алтын жұлдыз»,  
«Отан» орденлари ва олий даражали  – «Халқ қаҳрамо-
ни» унвони берилсин:

 Абдибеков Толеуғали Насирханули (вафотидан ке-
йин) — 8-гвардия Қизил Байроқли ўқчилар дивизияси 
302-гвардия ўқчилар полки 2-ўқчилар ротаси мергани; 

Несмиянов Александр Александрович (вафотидан ке-
йин) - Горловск Қизил Байроқ орденли 126-ўқчилар  диви-
зияси 690-ўқчилар полкининг биринчи ўқчилар батальони 
командири;

Сулейменов Ибраим (вафотидан кейин) - 100-алоҳида 
ўқчилар бригадаси, ўқчилар батальони иккинчи бўлими-
нинг мерган-кузатувчиси, – дейилади фармон матнида. 2022 йил 7 май, шанба. №49 (3102).

Вилоят ижтимоий-сиёсий газетаси

Қозоғистон Президенти Қасим-Жўмарт Тўқаев 
«Республика референдуми тўғрисида»ги Қозо-
ғистон Республикаси Конституциявий қонунига 
ўзгартиш ва қўшимчалар киритиш ҳақида»ги 
Қозоғистон Республикасининг Конституциявий 
қонунини имзолади.

Унга кўра, республика референдуми 2022 йил 5 
июнда ўтади. 

Конституциявий қонун матни Ақўрда сайтида эъ-
лон қилинди.

Қозоғистон Президенти раислигида Исло-
ҳотлар бўйича Олий кенгашнинг навбатдаги 
йиғилиши ўтди. Кун тартибида 3та масала кўриб 
чиқилди.

Алмати агломерациясини ривожлантириш маса-
ласи билан бошланди. Сув хўжалигини ривожлан-
тиришга оид иккинчи масала юзасидан Экология, 
геология ва табиий захиралар вазири Серикқали 
Брекешов сўзга чиқди.

Давлат раҳбари вазирнинг маърузасини тинглаб, 
Марказий Осиё минтақасида сув муаммоси доимо 
долзарб бўлиб келганини таъкидлади. Унинг сўз-
ларига кўра, ҳозир бу соҳадаги вазият ёмонлашиб, 
ҳатто дунёвий муаммога айланиб бормоқда.

– Қурғоқчилик тез-тез содир бўлмоқда, бунга 
дун ё вий исиш билан бирга табиий (иқлим ўзгариши), 
сувдан фойдаланиш ва сувни истеъмол қилиш ама-
лиётидаги салбий оқибатлар сабаб бўлиши мумкин. 
Иқлим ўзгариши муаммоси Қозоғистонга ҳам ўз таъ-
сирини кўрсатмай қолмайди. Колумбия иқлим мак-
табининг Ер институти тадқиқотига кўра, Тянь-Шань 
тоғларида ёғингарчилик камайиши хавфи мавжуд. 

Буюк жасоратга 
таъзим!

Президент Фармони билан Қозоғистонда учта 
янги вилоят ташкил этилди. Фармон матни Ақўрда 
сайтида эълон қилинди. Қуйида ушбу матнни эъти-
борингизга ҳавола қиламиз.

Қозоғистон Республикасининг маъмурий-ҳуду-
дий тузилишининг айрим масалалари тўғрисида 
«Қозоғистон Республикасининг маъмурий-ҳудудий 
тузилиши тўғрисида»ги Қозоғистон Республикаси 
Қонунининг 9-моддасига мувофиқ 

ҚАРОР ҚИЛАМАН:
1. Алмати вилояти маъмурий маркази Талдиқўрған 

шаҳридан Қўнаев шаҳрига кўчирилсин.

Ҳурматли ватандошлар! 
Барчангизга маълум, бу йилги Мактубимда 

сиёсий янгиланишнинг кенг қамровли дастурини 
тақдим этдим. Бу ҳужжат жамиятда кенг муҳо-
кама қилинди. Бу ҳақда эксперт ва фаоллар 
фикр билдирди. Кўпчилик қўллаб-қувватлади. 
Мурожаатномада белгиланган ташаббуслардан 
кўзланган асосий мақсад – сиёсий тизимимизни 
тубдан ўзгартиришдан иборат. Бу халқнинг аза-
лий истаги маҳсулидир. 

Фуқароларимиз давлат бошқарувида иштирок 
этиш учун кенг имкониятлар яратилишини ис-
тайди. Шунингдек, халқ сиёсий жараённи тубдан 
демократлаштириш зарур, деб ҳисоблайди. Буни 
самарали амалга ошириш учун Конституцияга 
ўзгартиришлар киритиш зарур. Бир сўз билан 
айтганда, конституциявий ислоҳотлар керак. Бу 
борада менинг топшириғим билан махсус ишчи 
гуруҳ тузилди. Унинг таркибига таниқли ҳуқуқ-
шунослар, тажрибали экспертлар, ваколатли 

идоралар вакиллари кирди. Ишчи гуруҳ Асосий 
қонунга ўзгартиришлар киритиш лойиҳасини 
ишлаб чиқди. Биз буни синчиклаб ўрганиб, Конс-
титуциявий кенгашга юбордик. Ушбу орган ўз 
хулосаларини тақдим этди. Ҳужжат лойиҳаси 
Конституция қоидаларига мос келади. Биз конс-
титуциявий ислоҳотларнинг ҳал қилувчи босқи-
чига кирдик. Энди Асосий қонунни ўзгартириши-
миз керак. Дарҳақиқат, бу мамлакат тақдири учун 
алоҳида аҳамиятга эга. Асосий қонун моддала-
рининг учдан бир қисми ўзгартирилади. Хусусан, 
Конституциямиз бутунлай янгича моҳиятга эга 
бўлади. Шунинг учун мен республика референ-
думини ўтказиш ташаббуси билан чиқдим. Зеро, 
бундай кенг кўламли ўзгаришлар бутун халқнинг 
қарори билан амалга оширилиши керак. 

Барча ривожланган мамлакатларда референ-
дум бевосита халқ бошқарувининг яққол ифода-
сидир. Бироқ Қозоғистонда ушбу самарали де-
мократия институтининг имкониятларидан тўлиқ 
фойдаланилмаяпти. 27 йил муқаддам ўтказил-
ган референдумда амалдаги Конституция қабул 
қилинган эди. Кейинги барча конституциявий 
ислоҳотлар парламент томонидан маъқулланди. 
Тараққиётнинг янги босқичида, янги Қозоғистон-
ни барпо этиш йўлида биз бутун халқ сифатида 

мамлакатимиз учун шундай муҳим қарорларни 
қабул қилишимиз керак. Мен бунга аминман. Шу 
боис бугун мен Конституцияга ўзгартиришлар ки-
ритиш бўйича 5 июнь куни республика референ-
думини ўтказиш тўғрисидаги Фармонни имзола-
дим. Фуқароларнинг Конституцияга киритилган 
ўзгартишлар лойиҳасига оммавий овоз бериши 
биз демократик тамойилларга амал қилаётгани-
мизни англатади. Бўлажак референдум Қозоғис-
тоннинг истиқболини белгилаб беради. Ҳар бир 
фуқаро овоз бериши ва ушбу тарихий бурилишга 
ҳисса қўшиши мумкин.

 Конституциявий ислоҳот бутун давлат шак-
лини ҳар томонлама ўзгартиришга қаратилган. 
Ўзгартиришлар «супер-президентлик» бошқарув 
моделидан нуфузли парламент ва ҳисобдор ҳу-
куматга эга бўлган президентлик республикасига 
тубдан ўтишни назарда тутади. 

Конституциявий ислоҳот ҳокимиятнинг ва-
киллик тармоғини сезиларли даражада мустаҳ-
камлайди. Баркамол ва мувозанатли тизимни 
мустаҳкамлайди. Маслаҳатларнинг таъсирини 
кучайтиради. Парламент ва вилоятлар масъул-
лари депутатлари сайловининг аралаш мажори-
тар-пропорционал шакли жорий этилади. 

КОНСТИТУЦИЯМИЗ 
ЯНГИЧА МОҲИЯТГА 
ЭГА БЎЛАДИ

Сизларни 7 Май – Ватан ҳимоячилари куни 
ва 9 Май – Ғалаба байрами билан чин дил-
дан табриклаймиз. Бу қўшалоқ байрамнинг 
аҳамияти улкан. Жаҳондаги геосиёсий вазият 
Мустақилликни мангу сақлаш учун хавфсиз-
ликни кучайтириш зарурлигини англатди. Бу 
борада Қозоғистон Қуролли Кучлари зиммаси-
га юксак масъулият юкланди.

1992 йили 7 май куни ҚР Президентининг 
Фармойиши билан Қозоғистон Республикаси-
нинг Қуролли Кучлари ташкил топди. Давлат 
томонидан ҳарбий соҳага молиявий ва маъна-
вий ёрдам кўрсатилиб, қудратли ва мақсадла-
ри тизимлашган янги армия ташкил этилди.

Қозоқ – жанговар ва қаҳрамон халқ. Ғун, 
Сак, Кўк турклар мамлакати, Олтин Ўрда, Қо-
зоқ хонлиги даврларидан кейинги жасоратга 
тўла ғалабаларимиз тарих зарварақларида 
мангу муҳрланган. 1941-1945 йиллардаги Улуғ 
Ватан урушида ҳам қозоқ халқининг мард ўғ-
лонлари Ватан учун жонини фидо қилиб, Буюк 
Ғалабага улкан ҳисса қўшди. Иккинчи жаҳон 
урушида бизнинг ота-боболаримиз, онала-
римиз юрт олдидаги бурчини шараф билан 

бажарди. Улар Шарқий Европани фашизм ғоя-
сидан тозалабгина қўймай, Берлинда Ғалаба 
байроғини тикди. Инсоният тарихидаги энг 
қонли урушда минглаб оналар фарзандидан, 
турмуш ўртоғидан айрилди, болалар етимлик 
азобини тортди. Ёш боладан тортиб, қариялар 
ҳам тиним билмай меҳнат қилди, фронтга ёр-
дам берди. Шунинг учун ҳам, тарихнинг ушбу 
даврларини унутишга ҳаққимиз йўқ.

Афсуски, йил ўтгани сайин иккинчи жаҳон 
уруши қатнашчиларининг сафи камайиб бор-
моқда. Бугунги кунда Қозоғистонда 381 нафар 
уруш қатнашчиси бор. Туркистон вилоятида 
эса 5301 нафар уруш фахрийлари ва унга 
тенглаштирилганлар истиқомат қилади. Жум-
ладан, 22 нафар уруш иштирокчиси ва ноги-
ронлари бор. Улуғ Ватан уруши қатнашчилари 
ва ногиронларига тенглаштирилганлар сони 
154 нафар бўлса, фронторти меҳнаткашлари 
сони – 5125. Ғалаба куни муносабати билан 
уларга молиявий ёрдам кўрсатилмоқда. 

Уларнинг жасорати авлодлар ёдида мангу 
сақланади. Қаҳрамон оталаримиз ва момо-
ларимизнинг жасорат ва ватанпарварликка 

тўла тарихини англаб ўсган ёш жангчилари-
миз ҳозирги кунда Қозоқ армиясининг сафини 
тўлдиришмоқда. Қозоғистон Қуролли Кучлари 
МДҲда ўз салоҳиятига эга. Қуруқликда ҳам, 
ҳавода ҳам, денгизда ҳам ҳарбий кучларимиз 
хизмат қилиб, Ватанимизни ҳимоя қилишмоқ-
да. “Жанубий”, “Шарқий” ва “Астана” минтақа-
вий қўмондонликлари ташкил этилган. Давлат 
раҳбари Қасим-Жўмарт Тўқаевнинг топшири-
ғига кўра, ҳарбий соҳани қўллаб-қувватлашга 
эътибор кучайтирилмоқда.

Қадрли дўстлар!
Барчангизни ватанпарварликни улуғлай-

диган ва тарихга таъзим қиладиган қўшалоқ 
байрам билан қутлаб, оилангизга омонлик, 
бахт-барака тилайман. Она Ватанни ҳимоя 
қиладиган мард йигитлар, ҳарбий соҳада 
хизмат қиладиган қизларимиз омон бўлсин! 
Миллат қаҳрамони Бауржан Мўмишулининг 
“Шижоатли руҳдан ўлмас қаҳрамонлик туғила-
ди”, деган доно нақли бор. Руҳиятимиз тетик, 
мартабамиз буюк, авлодимиз ор-номусли ва 
ватанпарвар бўлсин! Давлатни юксалтириш, 
Туркистонни гуллаб-яшнатиш борасидаги иш-
ларимиз муваффақиятли, истиқлолимиз аба-
дий бўлсин, дўстлар!

РЕФЕРЕНДУМ 
5 ИЮНГА БЕЛГИЛАНДИ

(Давоми 2-бетда).

(Давоми 2-бетда).

(Давоми 2-бетда).

ИСЛОҲОТЛАР ХАЛҚ 
ФАРОВОНЛИГИ УЧУН

ПРЕЗИДЕНТ ФАРМОНИ БИЛАН 
АБАЙ, ЖЕТИСУ ВА УЛИТАУ 

ВИЛОЯТЛАРИ ТАШКИЛ ЭТИЛДИ

ªадрли ªозоº эли!
²урматли туркистонликлар!

Ўмирзақ ШЎКЕЕВ,
Туркистон 

вилояти ҳокими.

Қ. БАЛАБИЕВ,
Туркистон вилоят 

маслаҳати котиби.

Бугунги кунда Туркистон ви-
лоятида 5301 нафар уруш фах-
рийси ва уларга тенглаштирил-
ганлар истиқомат қилади. Улар-
дан 22 нафари уруш қатнашчиси 
ва ногирони. Улуғ Ватан уруши 
қатнашчилари ва ногиронларига 
тенглаштирилганлар сони 154 
бўлса, фронторти меҳнаткашла-
рининг сони – 5125. Ғалаба куни 
муносабати билан уларга йил 
сайин молиявий ёрдам кўрсатиб 
келинмоқда. 

Қозоғистон Республикаси бў-
йича Улуғ Ватан уруши фахрий-
лари ва уларга тенглаштирилган 
фуқароларга бир марталик мод-
дий ёрдам бериш режаланиб, 
маҳаллий бюджетдан маблағ аж-
ратилади. Жорий йилда ҳам уруш 

фахрийларига 1 миллион, УВУ 
қатнашчилари ва ногиронларига 
тенглаштирилганларга тоифаси-
га қараб 30-100 минг тенге ора-
лиғида бир марталик молиявий 
ёрдам кўрсатилмоқда.

Ғалаба куни арафасида вилоя-
тимиздаги таълим масканлари 
ва спорт марказларида ватан-
парварлик йўналишидаги тарбия 
соатлари, учрашувлар, концерт-
лар уюштирилади. Уруш қатнаш-
чилари ва фахрийларга сиёсий 
партиялар, жамоат ташкилотла-
ри, тадбиркорлар ҳам иззат-ҳур-
мат кўрсатишади.

Вилоят ҳокимининг
матбуот хизмати.

22 ÔÀÕÐÈÉÃÀ 1 ÌÈËËÈÎÍ ÒÅÍÃÅÄÀÍ
Бу йил Иккинчи Жаҳон уруши тугаганига 77 йил тўлди. Минглаб 

одамларнинг умрига зомин бўлган уруш Қозоғистонни ҳам четлаб 
ўтмади. Мамлакатимиздан ўн минглаб одам фронтга отланди, 
жанг майдонида қанчаси ҳалок бўлди, болалар отасидан, аёллар 
турмуш ўртоғидан айрилди. Буюк Ғалабага Туркистон заминининг 
ўғлонлари ҳам муносиб ҳисса қўшишди, фронторти меҳнаткашла-
ри заҳматли меҳнати билан ғалабани янада яқинлаштиришди.

Э²ТИРОМ, ЭЪЗОЗ, ЭЪТИРОФ

Туркистонда «Ислом тамаддуни тараққиётига туркий халқларнинг қўшган ҳиссаси» мавзуида халқаро илмий-амалий анжуман ўтди.

(Давоми. Боши 1-бетда).

Бу қадам сайловчиларнинг фикр 
ва мулоҳазаларини тўлиқ ёритиш им-
конини беради. 

Туман ва шаҳар масъуллари де-
путатлар сайловининг мажоритар 
тизими тўлиқ жорий этилиши фуқаро-
ларнинг минтақалар ҳаётига таъсир 
кўрсатиш имкониятларини оширади. 

Конституциянинг янгиланган таҳ-
ририда Президентнинг барча сиёсий 
кучлар ва партиялардан мустақилли-
ги кўзда тутилган. Давлат раҳбари-
нинг яқин қариндошларига квазидав-
лат шўъбасида сиёсий лавозимларни 
ва раҳбарлик лавозимларини эгал-
лаш тақиқланади. Ҳуқуқни муҳофаза 
қилиш соҳасида ҳам жиддий ўзга-
ришлар амалга оширилади. Хусусан, 
Конституциявий суд ташкил этилади. 
Инсон ҳуқуқлари бўйича вакил, яъни 
Омбудсманнинг мақоми Конституция 
билан белгиланади. Мамлакатда 
ўлим жазоси бекор қилинади. Булар-
нинг барчаси фуқароларнинг ҳуқуқ ва 
эркинликларини ҳимоя қилиш мақса-
дида амалга оширилмоқда. 

Бўлажак конституциявий исло-
ҳотлар мамлакат тараққиётида янги 
босқичнинг бошланишини кўрсатади. 

Ҳурматли ватандошлар! 
Биз барчамиз ягона давлат сифа-

тида янги Қозоғистонни, Адолатли 
Қозоғистонни қурамиз. Биз ҳар бир 
фуқаронинг ҳуқуқи ҳимояланган дав-
латга айланамиз. Биз ҳаммага тенг 
имкониятлар берамиз. Ҳар ким ўз 
қобилияти доирасида жамиятда ўз 
ўрнига эга. Одамларнинг онги тикла-
нади, турмуш тарзи ўзгаради. Давлат 
тизимини такомиллаштириб, жамият 
ва ҳукумат ўртасида самарали муло-
қотни йўлга қўямиз. Шундай қилиб, 
биз Иккинчи Республикани ташкил 
қиламиз. Буларнинг барчасини му-
ваффақиятли амалга ошириш учун 
Конституциявий ислоҳотлар зарур. 

Амалдаги ислоҳотларнинг ўзига 
хос жиҳати Президент ваколатларини 
кучайтириш эмас, балки давлати-
мизни такомиллаштириш, замона-
вийлаштириш ва мустаҳкамлашдир. 
Барчангизни юртимиз истиқболи учун 
ўтказиладиган референдумда фаол 
иштирок этишга чақираман! 

Миллат манфаати йўлидаги та-
шаббусларни қўллаб-қувватлайсиз 
деган умиддаман! 

Юртимизнинг порлоқ келажаги 
бизнинг қўлимизда! 

Бизнинг кучимиз – бирликда! 
Бирга бўлайлик! 
Ҳамжиҳатлигимиз мустаҳкам бўл-

син!

(Давоми. Аввали 1-бетда).

Бу суғориладиган экинлар ва яй-
ловлар учун чучук сувнинг камайиб 
кетишига олиб келади. Йилдан йил-
га тоғлар бошидаги қор миқдори 
камайиб бормоқда. Олимлар яқин 
йигирма йил ичида қор янада тезроқ 
эришини башорат қилмоқда, – деди 
Қасим-Жўмарт Тўқаев.

Президентнинг таъкидлашича, 
ташқи сув оқимининг қисқариши сув-
дан самарасиз фойдаланиш натижа-
сида янада кучаймоқда. Унинг фик-
рича, сув захиралари устидан давлат 
мониторингини кучайтириш зарур. 

– Оқава сув ва сув омборларини 
мониторинг қилиш учун 800та гид-
рологик станция керак. Давлат сув 
кадастри мавжуд эмас. Натижада 
сув захираларининг миқдори ва си-
фатини мониторинг қилиш, иқтисо-
диётнинг барча тармоқларининг сув 
таъминотини аниқлаш имкони бўл-
маяпти, – деди Президент.

Қасим-Жўмарт Тўқаев, шунинг-
дек, сувдан фойдаланиш соҳасида 
идоралараро мувофиқлаштириш ти-
зимининг етарли эмаслигини айтиб, 
мутасадди вазирлик ва қўмиталарни 
танқид қилди. Давлат раҳбари сув 
инфратузилмаси турли давлат ор-
ганлари томонидан бошқарилаётгани 
ва сув захиралари бўйича самарасиз 
сиёсат олиб борилаётганини таъкид-
лади. 

– 2015 йилда Бош вазирнинг би-
ринчи ўринбосари ҳузурида ташкил 
этилган Сув хўжалиги кенгашининг 
мажлиси фақат бир марта ўтказил-
ган. Бироқ, бу кенгаш нафақат Маж-
лиснинг органи бўлиши, балки ўз са-
марасини кўрсатиши, қарорлар қабул 
қилиб, уларнинг ижросини таъминла-
ши керак. Ҳозир бу масалаларга ало-
ҳида эътибор қаратилаётган эса-да, 
соҳадаги вазиятни тиклаш юзасидан 
тизимли чора-тадбирлар кўрилмаяп-
ти. Бу Қозоғистоннинг трансчегара-
вий дарёларда сув тақсимоти маса-
ласи бўйича музокаралардаги заиф-

лиги билан боғлиқ. Кучли ички сув 
сиёсатисиз қўшни давлатлар билан 
тегишли сув дипломатиясини йўлга 
қўйиб бўлмайди, – деди Президент. 

Миллий иқтисодиёт вазири Алибек 
Қуантиров, Стратегик режалашти-
риш ва ислоҳотлар агентлиги раиси 
Асет Ерғалиев, «Атамекен» Миллий 
тадбиркорлар палатаси Президиуми 
раиси Раимбек Баталов бу масала-
да фикр-мулоҳазаларини билдириб, 
Президентнинг мустақил маслаҳат-
чиси Сума Чакрабарти «Янги иқтисо-
диёт» мавзуида маъруза қилди. 

Президент таъкидлаганидек, мис-
ли кўрилмаган дунёвий муаммолар 
амалга оширилаётган иқтисодий 
сиёсатни тўлиқ қайта кўриб чиқишни 
тақозо этади. 

– Биз мақсадларимизга эришиши-
миз учун йўлимизни ўзгартиришимиз 
керак. Шу боис лойиҳада нафақат 
умумий йўналиш ва шиорлар, балки 
аниқ йўналишлар, янги услублар 
лойиҳаси ҳам кўрсатилиши муҳим. 
Бундан ташқари, ҳал қилиниши керак 
бўлган қатор муаммолар мавжуд. Ҳар 
бир соҳада амалга ошириладиган 
иқтисодий ислоҳотларнинг рўйхати 
ва уларнинг мақсадлари кўрсати-
лиши керак. Лойиҳада технологик 
замонавийлаштириш ва инновация 
усуллари ҳам кўрсатилиши шарт. 
Янги вазиятда инновациявий сиёсат 
қандай бўлиши керак? Афсуски, бу 
масала бўйича аниқ таклифлар йўқ. 
Иккинчидан, лойиҳада «Самұрық-Қа-
зына» ва «Байтерек» холдингининг 
роли белгиланиши керак. Булар ҳам 
иқтисодиёт, ҳам давлат сиёсати учун 
жуда муҳим мавзулардир. Шундай 
экан, барча иқтисодий сиёсатларнинг 
самарадорлиги уларнинг фаолиятига 
боғлиқ, – деди Қасим-Жўмарт Тўқаев. 

Президент таклиф этилаётган 
ёндашувларни маъқуллаб, муҳокама 
натижаларини инобатга олган ҳолда 
ҳужжатни қайта ишлашни топширди. 

           Akorda.kz. 
маълумотлари асосида.

(Давоми. Боши 1-бетда).

2. Қуйидагилар:
1) Шарқий Қозоғистон вилояти тар-

кибидан Ақсуат, Абай, Аягўз, Бесқа-
рағай, Бородулиха, Жарма, Уржар, 
Кўкпекти, Семей ва Курчатов туманла-
рини ажратиш йўли билан маъмурий 
маркази Семей шаҳрида жойлашган 
Абай вилояти;

2) Алмати вилояти таркибидан Ақсу, 
Алакўл, Ескелди, Қаратал, Кербулақ, 
Кўксу, Панфилов, Сарқан, Талдиқўрған 
ва Текели шаҳарларини ажратиш йўли 
билан маъмурий маркази Талдиқўрған 
шаҳрида жойлашган Жетису вилояти;

3) Қарағанди вилояти таркибидан 
Жанаарқа, Улитау туманлари, Жезқаз-
ған, Қаражал ва Сатпаев шаҳарларини 
ажратиш йўли билан, маъмурий мар-
кази Жезқазған шаҳрида жойлашган 
Улитау вилояти ташкил этилсин.

3. Алмати вилоятининг маҳаллий 
вакиллик ва ижроия органлари, шу-
нингдек, марказий давлат органлари-
нинг ҳудудий бўлинмалари ва унинг 
тасарруфидаги ташкилотлар Қўнаев 
шаҳрига кўчирилгунга қадар Талдиқўр-
ған шаҳрида бўлади.

4. Қозоғистон Республикаси Ҳукума-
ти Қозоғистон Республикаси Олий су-

ди, Қозоғистон Республикаси Судьялар 
олий кенгаши, Қозоғистон Республика-
си Президентига бевосита бўйсунувчи 
ва унга ҳисобот берувчи давлат ор-
ганлари билан биргаликда бир ой муд-
датда ушбу Фармонни амалга ошириш 
юзасидан  чора-тадбирлар режаси (йўл 
харитаси)ни тасдиқласин ва бошқа чо-
ра-тадбирларни амалга оширсин.

5. Марказий давлат органлари, 
Абай, Жетису, Улитау вилоятлари, шу-
нингдек, Шарқий Қозоғистон, Алмати, 
Қарағанди вилоятлари маҳаллий ва-
киллик ва ижроия органлари, марказий 
давлат органларининг тегишли ҳуду-
дий бўлинмалари, маҳаллий вакиллик 
ва ижроия органлари ва ташкилотлар-
нинг узлуксиз ҳамда самарали фао-
лиятини таъминлаш юзасидан чора 
кўради.

6. Мазкур Фармоннинг ижросини на-
зорат қилиш Қозоғистон Республикаси 
Президенти Маъмурияти зиммасига 
юклатилсин.

7. Мазкур Фармон 2022 йил 8 июн-
дан кучга киради ва расман эълон қи-
линиши шарт.

Қозоғистон Республикаси 
Президенти Қ. ТЎҚАЕВ.

Нур-Султан шаҳри, Ақўрда, 
3 май, 2022 йил. 

КОНСТИТУЦИЯМИЗ  ЯНГИЧА 
МОҲИЯТГА  ЭГА  БЎЛАДИ

ИСЛОҲОТЛАР ХАЛҚ 
ФАРОВОНЛИГИ УЧУН

ПРЕЗИДЕНТ ФАРМОНИ БИЛАН АБАЙ, ЖЕТИСУ 
ВА УЛИТАУ ВИЛОЯТЛАРИ ТАШКИЛ ЭТИЛДИ

Вилоят ҳокими Ўмирзақ Шўкеев 
БМТнинг Қозоғистондаги доимий 
мувофиқлаштирувчиси Микаэла 
Фриберг-Стори ва Канаданинг Қо-
зоғистон Республикасидаги элчиси 
Алан Хамсон ҳамда БМТ вакиллари 
билан учрашди. Минтақа раҳбари 
меҳмонларни Туркистоннинг тари-
хи билан таништириб, галдаги та-
раққиёт режаларини баён этди. 

– Туркистон – бир неча минг йиллик 
тарихга эга шаҳар. Бугун у янгиланиб, 
тараққиёт босқичини бошдан кечир-
моқда. Тўрт йил муқаддам Туркистон 
вилояти ташкил қилинди, Туркистон 
шаҳри – вилоят маркази мақомини 
олди. Мана, шу қисқа вақт орасида у 
ривожланиб, тараққий этмоқда. Кўриб 
турганингиздек, чор-атрофда қури-

лиш ишлари қизғин. Асосий эътиборни 
ушбу иншоотларга маъно ва мазмун 
бахш этиш, шаҳарнинг тарихий аҳа-
миятини сақлашга қаратамиз, – деди 
вилоят раҳбари.

Шунингдек, у гендер тенглиги, кўп 
болали оилаларга ижтимоий ёрдам 
кўрсатиш, тадбиркорликни ривож-
лантириш масалаларига тўхталиб, 
халқаро даражада тараққий этаётган 
Туркистоннинг эшиги меҳмонлар ва 
сайёҳларга доим очиқ эканини таъ-
кидлади ва ҳамкорлик қилиш ниятида 
Туркистон шаҳрига махсус ташриф 
буюрган меҳмонларга миннатдорчи-
лик билдирди.

Канаданинг Қозоғистон Республи-
касидаги элчиси Алан Хамсон икки эл 
орасида ҳамкорлик юксак даражада 

эканини таъкидласа, БМТ вакиллари 
Туркистон шаҳрининг меъморчилиги-
ни юксак баҳолаб, замонавий услуб-
даги шаҳар сифатида унинг келажаги 
ёрқин бўлишига ишонч билдиришди. 
БМТнинг Қозоғистондаги доимий 
мувофиқлаштирувчиси Микаэла Фри-
берг-Стори она ва бола ҳуқуқларини 
муҳофазалашда вилоятда амалга 
оширилаётган кенг кўламли ишларни 
ижобий баҳолади ва гендер сиёсати 
борасида минтақа ибрат бўлишини 
таъкидлади. Келгусида ҳамкорликни 
янада ривожлантириш, истиқболли 
қўшма лойиҳаларни амалга ошириш 
ҳақида келишиб олинди.

Туркистон вилояти ҳокимининг 
матбуот хизмати.

БМТ вакиллари Туркистонда

Туркистон шаҳрида БМТ вакил-
лари иштирокида мажлис ўтди. Ун-
да Туркистон вилояти ҳокимининг 
ўринбосари С. Қалқаманов, вилоят 
бошқармалари вакиллари, БМТ ва 
ЮНФПА вакиллари иштирок этди-
лар. Учрашувда БМТ вакиллари 
хотин-қизлар ҳуқуқларини муҳофа-
за қилиш йўналишида Туркистон 
вилояти ҳокимлигининг топшири-
ғи билан тайёрланган дастурни 
ижобий баҳоладилар. Шунингдек, 
йиғилишда она ва бола ўлимини 
камайтириш  ва унинг олдини олиш 
юзасидан таклифлар билдирилди. 

Муҳокама қилинган масалаларнинг  
муҳимлигини таъкидлаб ўтган  С. Қал-
қаманов галдаги режаларга тўхталди. 
Шу билан бирга, хотин-қизлар ҳуқуқ-
лари ва болаларни муҳофаза қилиш 
йўналишидаги ишлар давом эттири-
лишини маълум қилди. 

– Болаларнинг ҳар томонлама бар-
камол вояга етишида спорт, ижодий 
тўгараклар билан таъминлашга эъти-
бор кучайтирилмоқда. Ҳуқуқ-тартибот 
органлари билан ҳам ишлар фаол. 
Ёшларнинг соғлиги, тараққиёти биз 
учун муҳим. Хотин-қизлар учун махсус 
таклифлар ва лойиҳалар тайёрлан-
ган. “Ўқувчилар саройи”да хотин-қиз-
ларга бепул ҳунармандчилик сабоқла-
ри ўтказилиб, уларнинг тадбиркорлик 
фаолиятини бошлашига йўл очилмоқ-
да. Давлат дастурлари орқали тад-
биркор аёллар қўллаб-қувватланмоқ-
да, – деди Сакен Қалқаманов.

***
Шунингдек, Туркистонда БМТнинг 

Қозоғистондаги доимий мувофиқлаш-
тирувчи идораси, ЮНФПА, “БМТ – хо-
тин-қизлар” ташкилоти ва “STEPPE” 
интернет-нашри ҳамкорлигида тадбир 
уюштирилди. 

“Қадимий буюмлар” кўргазмасига 
Туркистон вилояти ҳокимининг ўрин-
босари С. Қалқаманов ташриф буюр-
ди.

Кўргазмани уюштиришдан кўзлан-
ган мақсад – оилавий зўравонлик 
олдини олишга  эътибор қаратиш эди. 

Тадбирнинг очилиш маросими-
да вилоят ҳокимининг ўринбосари 
С. Қалқаманов сўз олиб, кўргазманинг  
аҳамиятига  тўхталди.  

– Оилавий зўровонликка қарши 
курашга бағишланган кўргазма Нур-
Султан ва Женева шаҳарларидан сўнг 
Туркистонда очилди. Вилоятимизда 
она ва бола ҳуқуқларини муҳофаза 
қилиш борасида кенг қамровли  иш-
лар олиб борилмоқда. Ҳозирги кунда 
давлат томонидан тегишли маблағ 
ажратилиб, вилоятда иккита инқироз 

маркази фаолият юритмоқда. Учта  
инқироз марказини очиш режаланмоқ-
да, – деди С. Қалқаманов. 

У ташкилотчи тараф – Канада эл-
чилигига, БМТнинг Қозоғистондаги 
доимий мувофиқлаштирувчи кенгаши 
ва ЮНФПА ҳамда БМТ вакилларига 
миннатдорчилик билдирди.

Бугунги кунда Туркистон вилояти 
кўп болали оналар сони бўйича етак-
чи. Вилоятда тахминан 145 мингдан 
зиёд тадбиркор бўлса, 45 мингга яқин 
кичик ва ўрта бизнесга хотин-қизлар 
раҳбарлик қилмоқда. Вилоятдаги 
хотин-қизларнинг аксарият қисми 
таълим ва соғликни сақлаш соҳасида 
меҳнат қилмоқдалар.

Вилоят ҳокимининг 
матбуот хизмати. 

Қозоғистон Республикаси Пре-
зиденти Қ. Тўқаев Қозоғистон 
халқи Ассамблеясининг ХХХI 
сессиясида Конституцияга ўзгар-
тиришлар киритиш бўйича рес-
публика референдумини ўтказиш 
тўғрисида ташаббус кўтариб, жа-
моатчиликка мурожаат этди. 

Барча қозоғистонликлар бу 
таклифни якдиллик билан қўл-
лаб-қувватламоқдалар. Дарҳақи-
қат, Бош Қомусга киритиладиган 
ўзгартиришлар жамиятимизнинг 
янгиланиши, ёрқин истиқбол сари 
одимлаши учун дастуриламал 
бўлади.

Элимиз улкан тарихий ўзгариш-
лар олдида турибди. Референдум 
– “Янги Қозоғистон”ни барпо этиш 
йўлидаги муҳим қадам бўлади.

Муҳиддин СИДДИҚОВ,
Сайрам туман   

маслаҳати депутати,
 “AMANAT” партиясининг

фракция аъзоси.

Эр бошига иш туш-
ганда этик билан сув 
кечиб, тозалик иш-
ларида фаол ишти-
рок этаётган ёшларга 
қазиғуртликлар мин-
натдорчилик билдир-
моқда.

Табиий офат оқи-
батларини бартараф 
этишда фавқулодда 
вазият вакилларидан 
ташқари 5та туман 
ва вилоят ҳокимли-
гининг 5та бошқарма-
сидан 887 одам, 58 
техника жалб этил-
ган. Шунингдек, 320га 
яқин кўнгилли уй-жой 
ва иншоотларни тик-
лашда ёрдам кўрсат-
моқда .

Вилоят минтақавий 
алоқалар хизмати.

ГЕНДЕР ТЕНГЛИГИ – 
БАРҚАРОР КЕЛАЖАК УЧУН

МУҲИМ ҚАДАМ

КЎНГИЛЛИЛАР ҲАШАРДА
Қазиғурт туманида тошқин туфайли 11та аҳоли ман-

зилидаги уйлар ва қўраларни сув босган эди. 
Минтақанинг кўнгилли ёшлари фавқулодда вазият 

оқибатларини бартараф этишда илк кунларидан бош-
лаб талофат кўрганларга ёрдам қўлини чўзиб, кўмак-
лашмоқдалар.

2022 йил 4 май куни 
кучли жала натижасида 
Қазиғурт туманидаги 
Шарбулақ қишлоқ окру-
гида 30 уйнинг ҳовли-
сини сув босди. 

Бир уйнинг ертўласи 
сувга тўлди. Туннинг ўзи-

даёқ махсус техникалар 
ишга туширилди.

Тошқиндан келган за-
рарни аниқлаш мақса-
дида туман ҳокимлигида 
ишчи  гуруҳ ташкил этил-
ди. Шунингдек, “Оңтүстік 
жарық” ҲЖ электр тар-

моғини тиклаш ишлари-
ни олиб бормоқда. Ту-
мандаги аҳвол барқарор, 
қатъий назорат остида.

Вилоят минтақавий 
алоқалар хизмати.

ШАРБУЛАҚДА ТАБИИЙ ОФАТ



Қозоғистон Кореяда  ўтган Бутунжаҳон ўрмон хўжалиги конгрессида иштирок этди.

Жорий йилда Туркистондаги 
янги шаҳар ҳудудида қурилган 
5313та квартира фойдаланишга 
топширилади. Хусусан, 4039та 
квартира – насияга, 1274та кварти-
ра навбатда турган фуқароларга 
берилади. Маъмурий-тадбиркор-
лик марказида 7,9 ҳамда 12 қават-
ли жами 82та бинонинг қурилиши 
давлат бюджети ҳисобидан юри-
тилмоқда. 10 қаватли уйлар май 
ойининг охиригача фойдаланишга 
топширилади.

Буни вилоят ҳокими Ў. Шўкеев 
раислигида ўтган ҳафталик девон 
йиғилишида Туркистон шаҳрининг 
ҳокими Нурбўл Турашбеков маълум 
қилди. Барча қурилиш майдонлари-
да ободонлаштириш ишлари қизғин. 

Асосий талаб – сифат.
Йиғилишда, шунингдек, вилоятда-

ги йўллар масаласи ҳам муҳокама 
қилинди. Вилоят йўловчилар транс-
порти ва автомобиль йўллари бош-
қармаси раҳбари Р. Ибрагимовнинг 
айтишича, жорий йилда автомобиль 
йўллари соҳасини ривожлантиришга 
етарли маблағ кўзланган. Жумладан, 
қарийб 700та иншоот, яъни 1632 ча-
қирим йўл, маҳаллий аҳамиятга мо-
лик тўртта кўприк, шунингдек, 1500 
чақирим йўл қурилиш-таъмирлаш 
ишлари билан қамралади.

Майдантал, Жуйнак, Бобойқўрғон, 
Улгили, Серт, Қарноқ, Шакарбулоқ, 
Қорачиқ аҳоли манзиллари орқали 
ўтувчи, Саврон туманини вилоят 
маркази билан боғловчи вилоят аҳа-
миятига молик деярли 100 чақирим-
ли йўл таъмирланмоқда.

Вилоят ҳокимининг топшириғига 
кўра, Тўлебий туманининг Қасқасу 
ва Бургулик аҳоли манзилларидаги

сайёҳлик иншоотларига олиб бора-
диган йўлларнинг қурилиши ҳам жа-
дал олиб борилмоқда. 

Ў. Шўкеев минтақа тараққиёти 
учун равон йўлларнинг аҳамияти 
муҳимлигини таъкидлаб, қурилиш ва 

таъмирлаш ишларини сифатли ва ўз 
вақтида юритиш юзасидан кўрсатма-
лар берди.

Туркистон вилояти
 ҳокимининг матбуот хизмати.

ТУРКИСТОНДА 350 МИНГ КВАДРАТ
МЕТР УЙ-ЖОЙ БЕРИЛАДИ

Туркистонга Финляндия-
нинг Қозоғистондаги Фав-
қулодда ва Мухтор Элчиси 
Сойли Мякеляйнен-Буха-
нист хизмат сафари билан 
ташриф буюрди. Муҳтарам 
меҳмонни вилоят ҳокими-
нинг биринчи ўринбосари 
Арман Жетписбай кутиб 
олди ва икки томонлама 
алоқаларни мустаҳкамлаш 
юзасидан фикр алмашди. 

Учрашувда Элчи билан 
бирга таниқли фин компа-
ниялари вакиллари ва ишби-
лармонлар иштирок этишди. 
Элчи Финляндиянинг яшил 
иқтисодиёт, энергетика, ақлли 
шаҳарлар ва бошқа соҳалар-
да қатор лойиҳаларни амалга 
ошириб келаётгани, Туркис-
тонга келишдан мақсади эса 
минтақанинг сармоявий са-
лоҳияти билан танишиш ва 
самарали ҳамкорликни йўлга 
қўйиш эканини маълум қилди.

– Финляндия яшил иқти-
содиётга, табиий захиралар-
дан унумли фойдаланишга, 
экологик жиҳатдан зарарсиз 
корхоналар ишлаб чиқаришга 

алоҳида эътибор қаратади. 
Мамлакатда рўзғор чиқинди-
сининг 56 фоизи қайта ишла-
ниб, энергияга айлантирила-
ди, 43 фоизи эса йўқ қилина-
ди. Бизда чиқиндихоналарга 
деярли эҳтиёж йўқ. Биз сиз 
билан ушбу тармоқда ҳам 
ҳамкорлик қилишга тайёрмиз. 
Бунинг учун минтақа имко-
ниятлари ва истиқболлари 
билан яқиндан танишишимиз 
керак, – деди Элчи.

 А. Жетписбай вилоятда 
амалга оширилаётган лойи-
ҳалар тақдимотини ўтказди. 
Шаҳар атрофида махсус иқ-
тисодий ҳудуд мавжудлиги ва 
унда инфратузилма борлиги-
ни алоҳида таъкидлади. Фин 
компанияларидан бири Тур-
кистонда ўз ваколатхонасини 
очиш истагини билдирди.

– Биз жаҳонга машҳур ком-

пания вакиллари билан ҳам-
корлик қилишдан ниҳоятда 
мамнунмиз. Барча соҳалар-
да бирга фаолият юритишга 
розимиз. Туркистонда зарур 
инфратузилмалар мавжуд, бу 
деярли янги шаҳар. Минта-
қада асосий эътибор туризм, 
саноат, таълим, тиббиётга 
қаратилмоқда. Барча соҳа-
ларда кўламдор лойиҳаларни 
амалга ошириш мумкин. Биз 
финларнинг катта теннис, 
хоккей, қишки спорт ўйинла-
ридаги бой тажрибасига ҳам 
ниҳоятда қизиқамиз,– деди А. 
Жетписбай.

Учрашув давомида томон-
лар ўзаро муносабатларни 
янада кенгайтириш борасида 
келишиб олишди.

Вилоят ҳокимининг
 мат буот хизмати. 

ÔÈÍËßÍÄÈßÄÀÍ 
ÑÀÐÌÎßÄÎÐËÀÐ ÊÅËÄÈ

Бекзат Саттарханов но-
мидаги Туркистон вилоят 
иқтидорли болаларга мўл-
жалланган спорт мактаб-ин-
тернат коллежида ўтган уч-
рашув ёш спортчилар ёдида 
кўп йиллар сақланиб қола-
ди. Унда Нур-Султан шаҳри-
дан республика Жисмоний 
тарбия, спорт ўқув-услубият 
ва таҳлил маркази раҳбари 
Рисбек Қидирбек юксак мар-
раларни забт этиш учун эъ-
тибор қаратиш зарур бўлган 
жиҳатларга тўхталди.

Учрашувда бокс бўйича жа-
ҳон чемпиони Биржан Жақипов 
ва Қайрат Ералиев, кураш-
дан Осиё чемпиони Мейир-
жан Шермағанбетлар ҳам ёш 
спортчиларга маҳорат дарсла-

ри ўтишди. Улар спортдан таш-
қари, таълим-тарбия, меҳнат 
ҳақидаги фикр-мулоҳазалари 
билан ҳам ўртоқлашдилар.

Вилоят минтақавий 
алоқалар хизмати.

Ўтган йили вилоят ҳу-
дудида 40та кон ўргани-
либ, натижада 27 нафар ер 
қаъридан фойдаланувчи 
томонидан йўл қўйилган қо-
нунбузарликлар аниқланиб, 
экология департаментига 
йўлланди. Сайрам тумани-
да 4 нафар тадбиркорнинг 
шартномалари муддатидан 
аввал бекор қилинди.

Шунингдек, Туркистон ви-
лояти ҳудудидаги карьерлар-
дан фойдаланиш жараёнида 
сувни муҳофаза қилиш ҳуду-
дида шартнома талабларини 
бажармагани учун 17та шарт-
нома ва 1та лицензия мудда-
тидан аввал бекор қилинди. 
Улар Сайрам, Сариоғоч, Ўрда-
боши, Арис, Саврон, Тўлебий 
ва Байдибек туманларида 
жойлашган. 

Ушбу масала вилоят ҳоки-
ми Ўмирзақ Шўкеев раисли-
гида ўтган девон мажлисида 
атрофлича муҳокама қилинди. 
Минтақа раҳбари ер қаъри-
дан ноқонуний фойдаланиб, 
табиатга зарар етказаётган 
шахслар устидан назорат-
ни кучайтириб, бу ишни қо-
нун доирасида чеклаш за-
рурлигини таъкидлади. Улар 
орасида 2000 йилдан буён 
карьерлардан узоқ муддат-
ли фойдаланувчилар бор. Ў. 
Шўкеев махсус комиссия ва 
ҳуқуқ-тартибот идораларига 
дарёлар ва шаҳарларга туташ 
ҳудудлардан қум ва тош қа-
зиб олувчиларнинг ноқонуний 

фаолиятини зудлик билан 
тўхтатишни топширди.

– Биз ер қаъридан ноқо-
нуний фойдаланувчиларга 
қарши курашяпмиз, аммо на-
тижа кутилгандек эмас. Та-
биат, экологияга нисбатан 
хиёнат энг катта жиноятдир. 
Оқсув дарёси аҳоли зич жой-
лашган ҳудудларни сув би-
лан таъминлайди. Уларни 
қазишни тўхтатиш керак. Биз 
тадбиркорликка қарши эмас-
миз, лекин биз атроф-муҳитни 
бузаётган, экологияга зарар 
етказаётганларга қаршимиз. 
Карьерлардан ноқонуний 
фойдаланувчилар аниқланган 
барча туман ва шаҳарлар ҳо-
кимлари бу борада назоратни 
кучайтирсин. Бугун бунинг 
олди олинмаса, эртага кеч 
бўлади. Булоқлар тортилиб 
кетяпти. Бу – катта экологик 
муаммо. Мен махсус комиссия 
фаолиятини кучайтириб, ҳу-

қуқ-тартибот органлари билан 
ҳамкорликни кучайтиришни 
топшираман. Прокуратура, ич-
ки ишлар ва бошқа идоралар 
вакиллари билан биргаликда 
бу муаммони ҳал этиш, қонун 
доирасида барча чораларни 
кўриш зарур. 

Вилоят ПД раҳбари, поли-
ция генерал-майори М. Қаб-
деновнинг айтишича, ер қаъ-
ридан фойдаланишга доир 
ҳуқуқбузарлик лар асосан 
Сайрам туманидаги Оқсув 
дарёсида, Ўрдабоши тумани-
даги Бодом, Арис ўзанлари 
бўйида, Қазиғурт, Сариоғоч, 
Келес туманларидаги Келес 
дарёси бўйида ҳамда Кентов 
шаҳри, Саврон, Ўтрор туман-
ларида кўпроқ учрайди. 

Вилоят ҳокимининг 
матбуот хизмати.

Ўмирзақ Шўкеев: “ЭКОЛОГИК 
ОФАТЛАРГА ҚАРШИ 
КУРАШИШ ЗАРУР”

×ÅÌÏÈÎÍËÀÐ ÁÈËÀÍ Ó×ÐÀØÓÂ

 Ўрдабоши туманига жо-
рий йилда 30 млрд. тенге-
дан зиёд сармоя жалб эти-
лади. Бу ҳақда брифингда 
туман ҳокими Б. Батиршаев 
маълум қилди.

– Умуман олганда, минта-
қада 11 мингдан зиёд кичик 
ва ўрта тадбиркорлик субъ-
ектлари фаолият юритмоқда. 

Уларда 17 мингдан зиёд одам 
ишламоқда. Туман иқтисо-
диётининг асосий йўналиши 
қишлоқ хўжалигидир. Уш-
бу тармоқда етиштирилган  
маҳсулот ҳажми ўтган йили 
65 млрд. 699 млн. тенгени 

ташкил этди. Бу кўрсаткични 
жорий йилда 11 фоизга кў-
пайтириш режаланган, – деди 
ҳоким.

Вилоят минтақавий 
алоқалар хизмати. 

Сайрам тумани Семей по-
лигони фахрийлари кенгаши 
аъзоларининг учрашуви ўт-
ди. Қозоғистон Республикаси 
ҳукумати томонидан, Семей 
ядро полигони қатнашчилари 
ва Чернобиль атом электр 

станцияси офати оқибатлари-
ни бартараф этишда иштирок 
этган ватандошларимиз сафи 
кун сайин камайиб бормоқда. 
Шу сабабли уларнинг даража-
си Улуғ Ватан уруши қатнаш-
чиларига тенглаштирилди. Ту-
мандаги 93-сонли Абилайхан 
номли, 7-сонли Бобур номли 
ўрта мактабларда келажак ав-
лодни ватанпарварлик руҳида 
тарбиялаш, ёшларда ватанга 
меҳр-муҳаббат уйғотиш мақ-
садида улар билан учрашув 
ўтказилди, кўргазмалар та-

йёрланиб, кинофильмлар на-
мойиш этилди. 

Мазкур тадбирда туман 
фахрийлар кенгашининг раи-
си Алибек Байназар, Сайрам 
туман маслаҳати депутати 
Улдана Ўразбаева, Оқсувкент 
қишлоғи ҳокими Абдуманап 
Бурбеков, жамоат кенгаши 
раиси Амангелди Қабылбе-
ков, Сейдуали Темирбаев, 
Жамоат тотувлиги ДКК-нинг 
Сайрам тумани бўлими раҳба-
ри Базарбай Айтбаев, туман 
Семей полигони фахрийлари 
кенгаши раиси Маҳаммад-

жон Ирисметов ва бошқалар 
иштирок этишди. Ташкилот 
раҳбарлари Маҳаммаджон 
Ирисметов ва фахрийларга 
соғлик-омонлик тилашди. 

Сайрам тумани бўйича бу-
гунги кунда 300дан зиёд Се-
мей ядро полигони фахрийла-
ри истиқомат қилса, уларнинг 
150 нафари имконияти чек-
ланганлар. 

Гулнар НУРТАНОВА, 
Сайрам тумани 

маслаҳатининг депутати, 
“AMANAT” партияси

фракциясининг аъзоси. 

ФАХРИЙЛАРГА 
ЭҲТИРОМ 

� Брифинг

 ÑÀÐÌÎß ÆÀËÁ ÝÒÈËÀÄÈ

Сўзоқ тумани Чўлоққўрғон қишлоғида 
истиқомат қилувчи кўп болали она Гул-
нара Жуманбаеванинг шу пайтгача ўз уйи 
бўлмаган. 4 фарзандни вояга етказаётган 
аёл ижарада яшашга мажбур эди. Исмини 
айтишни истамаган сахий тадбиркор Г. Жу-
манбаеванинг оиласига беш хонали уй ҳа-
дя қилди. Туман ҳокими Мухит Турисбеков 
уй тўйи билан қутлаб, Гулнара Жуманбае-
вага бошпана калитини топширди.

– Туркистон вилояти ҳокими Ўмирзақ 
Естайули ташаббуси билан вилоятимизда 
“Қамқорлық” лойиҳаси йўлга қўйилган. Олиб 
борилган ишлар натижасида туманимизда 
ёрдамга муҳтож 32 оила аниқланди. Моддий 
жиҳатдан қийналаётган ночор оилаларга 
озиқ-овқат, кўмир ва бошқа ёрдамлар кўрса-
тилмоқда. Исмини ошкора этишни истамаган 

тадбиркорга миннатдорчилик билдирамиз, – 
деди туман ҳокими.

– Шароитимизни тўғри баҳолаб, бошпана 
сийлаган тадбиркорга оиламиз номидан мин-
натдорчилик билдирамиз. Қувончимиз чексиз. 
Ҳамма бахтиёр яшашга лойиқ, – деди кўз 
ёшини тиёлмаган Гулнара Жуманбаева.

Уй тўйида туман фахрийлар кенгаши раиси 
Қабилбек Еспенбетов, қишлоқ имоми Мейир-
бек Қалдибеков ва қўшнилар эзгу тилаклари-
ни билдиришди.

Шуни таъкидлаш жоизки, уй туман марка-
зида жойлашган бўлиб, коммунал хизматлар-
га қўшилган, томорқаси ҳам бор. У шбу лойиҳа 
доирасида Сўзоқ туманида 9та оила бошпа-
нали бўлганлиги таҳсинга лойиқ.

Вилоят ҳокимининг матбуот хизмати. 

САХИЙҚАЛБ ИНСОНЛАР
КЎП БЎЛСИН



1941 йил 22 июнь. Айни саҳар чоғида фашистлар Германияси 
юртимизга хиёнаткорона бостириб киришганди. Уларнинг мақ-
сади ССЖИни парчалаш, унинг ҳудудларини босиб олиш, табиий 
бойликларига эгалик қилишдан иборат эди. Уруш... Ушбу иборани 
шунчаки тинглаш, айтишнинг ўзи азоб. Чунки, у туфайли кўплар-
нинг шўх кулгуси йиғига айланади. Кўзларда ҳадик, қўрқинч зоҳир 
бўлади. Хонавайрон бўлган шаҳар ва қишлоқлар, издан чиққан 
ҳаёт, айрилиқ ва азоб ҳамма-ҳаммаси руҳиятингизни қийноққа со-
лади, солаверади...

Туркистонда май ойининг охирида 34 даражагача иссиқ бўлади. Май ойида ёғингарчилик меъёрдан юқори бўлади.

БУЮК ЖАСОРАТГА ТАЪЗИМ!

Жанг майдонидаги жасорати учун 
“Қизил Юлдуз, “Улуғ Ватан уруши” ҳамда 

биринчи ва иккинчи даражали “Шуҳрат” 
орденлари ҳамда 24та жанговар ме-
даль билан тақдирланган. Улуғ Ватан 

урушининг иккинчи тоифали ногиро-
ни. Москвадаги ҳарбий намойишда 
иштирок этган. Урушдан сўнг қатор 
йиллар Туркистон автобазасида 
ҳайдовчи, нафақадан сўнг эса 
ремонт-механика заводининг на-
зорат бўлимида меҳнат қилди. Умр 
йўлдоши Мариям ая билан 6 фар-

занд – Эркин, Эрмат, Ҳавас, Эржон, 
Эргаш, Элмуродларни тарбиялаб, 
вояга етказган – невара, эвара, че-
варалар кўрган пири бадавлат оила 
соҳиби. Аввал умр йўлдоши, ўтган 
йили эса тўнғич ўғли Эркин 74 ёши-

да оламдан ўтди. Неъмат Абдурасуловнинг 
кенжа ўғли Элмурод кечаю-кундуз отаси-
нинг ёнида. 

Табиатан камгап, тасбеҳ ўгириб, ибодат  
қилувчи Неъмат ота ёшига нисбатан бардам, 
ҳовлига ўзи чиқиб киради. Баъзан жисмо-
ний тарбия билан ҳам шуғулланади. Элму-
роднинг келини Дилбар отасини еру кўкка 
ишонмайди. Шаҳар ҳокимлиги ушбу хонадон 
илтимоси билан 100 метрдан зиёд кўчани ас-
фальтлаб берди. Отахонга бугунги осойишта 
ҳаёт ва жанг майдонидаги жасорати учун 
миннатдорчилик билдириб, мустаҳкам сало-
матлик тиладим. Хайрлашар эканман, Неъ-
мат ота қўлларини дуога очиб элга тинчлик, 
юртга омонлик, ёшларга иймон ва саодат 
тилади. Ниятлар ижобат бўлсин!   

Ш. МАДАЛИЕВ.

Эски Иқон қишлоғи ҳокими 
Дилшод Саидов ҳамда фах-
рий оқсоқол Ирисқул Аббосов 
билан уруш фахрийсининг 
хонадонига ташриф буюр-
дик. Зокир ота бардам экан, 
бизни ҳовлига чиқиб қарши 
олди. Анъанага кўра қишлоқ 
ҳокимлиги ходимлари уруш 

фахрийси хонадонида шан-
балик уюштириб, тозалик 
ишлари билан машғул экан. 
Хусусан, қишлоқ ҳокими ўрин-
босари Абдусаттор Расулов, 
бош мутахассис Умсиной 
Муслимова, Бахтиёр Адешов, 
Назира Муқимова, Нозима 
Ўринбосарова, Сангина Мир-

Иккинчи жаҳон урушида қозо-
нилган ғалабага 77 йил бўлди. 
Умумий ватанимизни, она замини-
мизни, қанча-қанча давлатларни 
фашизм исканжасидан, балою 
офатидан қутқариб, дориламон 
ҳаёт ўрнатишда кўксини қалқон 
қилган шахсларга ҳурмат-эъзоз 
кўрсатамиз, бугунги осуда ҳаёт 
завқи-шавқини суриб яшаши учун 
шароит яратамиз.

Айни дамларда уларни улуғ 
байрам билан муборакбод этиш, 
хотираларини тинглаш учун учра-
шувлар уюштирилмоқда. Сайрам 
туманининг сўлим Қорабулоқ қиш-
лоғида яшаб, умргузаронлик қи-
лаётган уруш фахрийси, Аҳмаджон 
ота Анортоев ҳам бундан мустасно 
эмас.

– Мен урушга жўнаганимда, 
1944 йили 18 ёшли йигит эдим, 
– дейди Аҳмаджон ота. – Қон-
ли уруш бўлаётган пайт, бизни 
сафдошларимиз билан қурол-
аслаҳадан қандай фойдаланиш-
ни ўргатиш учун Семей шаҳрига 
олиб боришди. Қаҳратон қиш, 
жуда совуқ эди. Қисқа муддатли 
тайёргарликдан сўнг 1945 йилнинг 
апрелида бизни Польшага олиб 
кетишди, сўнг Германияга бордик. 
Ушбу мамлакатлар ҳудудларини 
фашистлардан тозалашда қатнаш-
дик.

Эшитган қулоқ ишонмас дара-
жадаги машаққатларга чидаб, жанг 
қилардик. Шундай қилиб, май ойи 
ҳам келди. Уруш тугай деган пайт, 
бир куни ҳандақдан чиқсак, атроф-
ни аскарларнинг шодон қийқириғи 
тутиб кетди. “Ура! Ғалаба! Биз 
енгдик!” садолари чор-атрофни 
ларзага соларди...

А. Анортоев Ғалабадан сўнг йи-
гирма кун ўтгач, йигитлик бурчини 
давом эттириш учун Белоруссияга 
жўнаб кетди.

Уруш асоратларини бартараф 
этиш тадбирларида фаол иштирок 
этди ва 1950 йили она юртига қай-
тиб келди. Олти йил мобайнида 
ота-онасидан, ҳамқишлоқларидан 
олисда юрт равнақи, эл фаровон-
лиги йўлида тиним билмади.

Аҳмаджон ота ҳарбий хизмат-
дан сўнг давлат ва жамоа хўжа-
ликларида юк машинаси ҳайдов-
чиси бўлиб нафақага чиққунига 
қадар фаолият юритди.

Одамларнинг узоғини яқин, оғи-
рини енгил қилишга интилди. Ҳар-
бий хизмати ва ҳалол меҳнатлари 
эвазига фахрий ёрлиқлар, кўкрак 
нишонлари билан тақдирланган.

Анортоевлар сулоласи Қора-
булоқ қишлоғининг Ошбулоқ ва 
Соғинтоев кўчалари чорраҳасида 
истиқомат қилишади. Ушбу авлод 
вакилларининг энг ёши улуғи, уруш 

фахрийси Аҳмаджон Анортоевдир. 
У турмуш ўртоғи, раҳматли Биби-
сора ая билан тўққиз фарзандни оқ 
ювиб, оқ тараб камолга етказишди. 
Фарзандлари Ҳўмринса, Холмурод 
(Оллоҳ раҳматига олсин) Меҳрин-
са, Шомурод, Раъно, Дилмурод, 
Бахтиёр, Барно ва Шаҳлолар, 
келин-куёвлар ҳамда 50дан зиёд 
невара, 50дан зиёд эвара Ғалаба 
байрамида оталари, боболари хо-
надонига тўпланишса, олам янада 
мунавварлашади, отахоннинг қал-
би шодликка, хуррамликка тўлади.

Аҳмаджон ота Худога шукр, 
ёшига нисбатан анча тетик. Кенжа 
ўғли Бахтиёр ва келини Нодира-
ларнинг ғамҳўрлиги, меҳрибонлиги 
туфайли ҳаётдан нолимай, қийин-
чилик кўрмай бахтли кексалик гаш-
тини сурмоқда.

Отахонга яна узоқ умр кечириб, 
ҳаёт лаззатларидан баҳраманд 
ҳолда ёш авлод билан учрашув-
ларда, мулоқот онларида Ватанга 
муҳаббат, ўз бурчига ва халқига 
садоқат, тинчлик, тўқчилик қадрига 
етиш туйғуларини сингдиришдек 
масъулиятли насиҳатлари сероб 
бўлаверишини тилаб қоламиз...

Мурод АБУБАКИР.

УРУШ ФАХРИЙСИНИНГ 
БИР ЮЗ БИРИНЧИ БАҲОРИ

Туркистонлик уруш фахрийси Неъмат Абдурасулов жорий йил 1 ян-
варь куни 100 ёшга тўлди. Бу йилги кўклам унинг ҳаётида бир юз бирин-
чисидир. У Ғалабанинг 77 йиллигини қарши олмоқда. 

Урушга чақирилгач, биринчи Украина ҳамда Белоруссия фронт-
лари таркибида душманга қарши жанг қилди.

УРУШ ХОТИРАЛАРИ 
ВА ТИНЧЛИК ШУКРОНАСИ

АҲМАДЖОН ОТА: 
ТИНЧЛИК – 

БЕБАҲО НЕЪМАТ

А. Содиқов 1920 йил 25 
майда Туркистон шаҳрида  
туғилган. Меҳнат фаолиятини 
локомотив депосида бошла-
ди. 1940 йили 10 октябрда 
Совет Армияси сафига чақи-
рилди. Улуғ Ватан урушидан 
сўнг, қадрдон юртига ёруғ 
юз билан кириб келди. 1948 
йили меҳнат фаолиятини 
5-сонли темирйўл билим юр-
ти, Туркистон индустриал 
педагогика техникумида иш-
лаб чиқариш устаси сифа-
тида давом эттирди. Уруш-
даги жасорати учун иккинчи 
даражали Ватан уруши ор-
дени”, Варшава, Берлинни 
озод этгани учун медалла-
ри ҳамда ўндан зиёд юби-
лей кўкрак нишонлари билан 
тақдирланган. 1983 ва 1985 
йилларда собиқ қуролдош 
дўстлари – темирйўл қўши-
ни фахрий аскарлари билан 
Москва шаҳрида учрашган. 
Москвадаги темирйўл қўшин-
лари фахрийлари кенгаши 
раиси, генерал полковник 
П. Кабанов мазкур учрашув-
лар ташкилотчиси ва ҳомий-
си эди. Абан отани Ғалаба 
байрами кунлари собиқ меҳ-

нат жамоаси – А. Байқўни-
ров, Шарапат Мусабекова, 
кейинчалик Айдос Абпазов 
раҳбарлик қилган Туркистон 
гуманитар техника коллежи, 
бугунги кунда олий кўп соҳа-
ли ҳунар коллежи жамоалари 
устозлари келиб, муборакбод 
этишарди. Абан ота 15 йил 
муқаддам 2007 йили 29 де-
кабрда оламдан ўтди. 

Унинг ўғли Саъдулла Со-
диқов – таниқли архитек-
тор, газетамизнинг, демакки, 
давлатимиз сиёсати ҳамда 
она тилимизнинг жонкуяри, 
унинг ташаббуси билан 2020 
йили падари бузруквори – 
уруш фахрийси А. Содиқов 
таваллудига 100 йил тўлиши 
муносабати билан шаҳар ми-
қёсида футбол бўйича мусо-
бақа уюштирилди. Бугунги 
осойишта ҳаётимиз учун жанг 
майдонларида жасорат кўр-
сатган кекса авлод вакилла-
ри ҳаёти ва фаолияти бугунги 
ёшлар учун ватанпарварлик, 
юртга муҳаббат руҳида тар-
биялашда ибрат мактабидир.

А. Содиқовни болалигим-
дан биламан – бир маҳал-
лада истиқомат қилганмиз. 

“Жанубий Қозоғистон” газе-
тасининг ҳақиқий жонкуяри, 
вазмин, камгап, камтар ҳам-
да меҳнатсевар инсон эди. 
Туркистон шаҳридаги кўҳна 
файзли маскан – собиқ Бухо-
ро, ҳозирги Мавлон Султонов 
маҳалласида Абан ота каби 
меҳнати билан элга танил-
ган Муҳаммадраим, Абдан, 
Мўмин, Сатторқул, Тўхта-
мурод, Дадабой, Сарбой, 
Бобожон, Аббос, Сайфулла, 
Тошпўлат, Дадахон, Олим, 
Юнусбек, Болтабой ва бошқа 
турли касб соҳиблари, нуро-
ний отахонлар яшаб ўтишган. 
Уларнинг аксарияти – уруш 
ҳамда фронт орти фахрий-
лари эди. Аллоҳ уларни ўз 
раҳматига олган бўлсин.

                                                              
Ш. МАДАЛИЕВ.

Зокир Мусаев Эски 
Иқон қишлоғидан урушга 
отланган 337 нафар ҳам-
қишлоқларининг ягона 
вакили. 1925 йили 1 ян-
варда таваллуд топган. 
1943 йили 9 февралда 
урушга отланган. Бирин-
чи Украина фронти тар-
кибида Киев, Харьков 
шаҳарларини озод этиш-
да иштирок этган. “Улуғ 
Ватан уруши”, “Қизил 
Юлдуз” орденлари, 13 
медаль билан мукофот-
ланган. Бир ўғил, тўрт 
қизни тарбиялаб, вояга 
етказган. 1950 йили қадр-
дон қишлоғига қайтиб ке-
либ, хўжаликларда ҳи-
собчи бўлиб узоқ йиллар 
самарали меҳнат қилган.  

ҳайдаровалар билан 
мулоқотда бўлдик. 

Бугунги осойишта 
ҳаётимиз учун жони-
ни аямай, душман би-
лан жанг қилган уруш 
фахрийси, ҳамқиш-
лоқлари эътиборидан 
мамнун ҳолда, ҳуку-
матимизга миннат-
дорчилик билдирди. 
Отахон қ ўлларини 
дуога очиб, барчага 
саодат, элга тинчлик, 
юртга омонлик тила-
ди. 

У истиқомат қи-
лаётган М. Расулов 
кўчасини асфальт-
лаш ҳақидаги илти-
мосга жавобан қиш-
лоқ ҳокими Д. Саидов 

жавоб бераркан, яқин 
кунларда амалга оши-
шини маълум қилди.

Ш. МАДАЛИЕВ.
Суратларда: учра-

шувдан лавҳалар.

Муаллиф тасвири.    

ТЕМИРЙЎЛ ҚЎШИНЛАРИ 
ТАРКИБИДА ЖАНГ ҚИЛГАН

Туркистон шаҳри марказида “Ғалаба” истироҳат боғида 
уруш йилларида фронтга сафарбар қилинган 18547 нафар 
аскарнинг исми-шарифи мармар лавҳага ўйиб ёзилган. 
Уларнинг орасида темирйўл  қўшинлари таркибида хизмат 
қилиб, ватанни ҳимоя қилган Абан Содиқовнинг ҳам исми 
бор.

56 йил асаларичилик билан 
шуғулланди. Уруш йилларида 
фронтга ҳам асал юбориб, ға-
лабага ҳисса қўшди. Маълумки, 
асалари тозалик ва озодаликни 
хуш кўради. Бу касбни улуғлаган 
Абдужамил отанинг болидан та-
тиган одамлар ҳанузгача фақат 
илиқ хотиралар ила ёд этишади. 
«УВУ йилларидаги шавкатли 
меҳнати учун», «Меҳнат фах-
рийси» ва юбилей медаллари, 

«Социалистик мусобақа ғолиби» 
кўкрак нишонлари билан тақ-
дирланган ҳамюртимиз билан 
ҳар қанча фахрлансак арзийди. 
У умр йўлдоши Шарофат ая би-
лан Зарифа, Маҳбуба, Мақсуда, 
Гулчеҳра, Дилором, Йўлдошбек, 
Султонбек ва Равшанбекларни 
вояга етказиб, барчасини уйли-
жойли қилди, олий маълумот 
олишларига замин ҳозирлади. 
Катта қизи Зарифа Рўзметова 
(тасвирда ) – вилоятимизга та-
ниқли муаллима, жамоат иш-
ларида фаол миллатпарвар 
онахонларимиздан, севимли 
рўзномамизни илк кундан қўл-
лаб-қувватлаб келаётган ва 
мақолалари билан танилган 
қаламкаш, «Чимкент» ижодий 
уюшмаси аъзоси. У Алишер На-
воий номли Самарқанд Давлат 
университетининг тарих факуль-
тетини тамомлаб, нафақага чиқ-
қунга қадар 40 йил шаҳардаги 
А. П. Чехов номли 21-сонли ўрта 
мактабда тарих фанидан сабоқ 
берди,  6 йил  мактаб директори-

нинг ўқув-тарбия ишлари бўйича 
муовини бўлиб ҳам ишлади. 
«Қозоғистон тарихи» дарслиги-
нинг ҳаммуаллифидир. Меҳнат 
фаолияти мобайнида ҚР Таълим 
ва фан вазирлигининг фахрий 
ёрлиқлари билан тақдирланган 
Зарифа Абдужамил қизи умр 
йўлдоши Равшанбек Иристой 
ўғли билан 3 нафар фарзанд-
ни муносиб вояга етказишди. 
Қизлари Зулфия ва Раъно, ўғли 
Азизбек бугун халқ хўжалиги-
нинг турли соҳаларида меҳнат 
қилишмоқда. 

Мақоламизда таниқли аса-
ларичи Абдужамил ота Даврон-
бековни ёд этиб, унинг муносиб 
вориси ўзбек матбуоти жонкуяри 
Зарифа ая Рўзиметова ҳақида 
сўз юритдик. Зеро, ўтганларни 
улуғлаш, фахрийларга иззат-ик-
ром кўрсатиш ҳар биримизнинг 
бурчимиздир. 

Саид ХАЙРУЛЛОҲ.

КЎҲНА 
МАНКЕНТНИНГ 

ҚАДРИ ВА ФАХРИ
Абдужамил ота Давронбеков (тасвирда) болаликдан далага 

чиқиб, суяги меҳнатда қотди. Машъум уруш бошланиши ҳамоно 
меҳнат фронтига жалб этилган қаҳрамонимиз Магнитогорск 
шаҳрида чўян қуйиш заводида ишлади. Юқори даражада иссиқ-
ликда ишлаши, оғир меҳнат саломатлигига таъсир қилиб, она 
қишлоғига қайтишга мажбур бўлди.  



...Ҳар йили Ғалаба байрами куни шаҳримизнинг Шон-шуҳрат майдонига бориб УВУда ҳалок бўлган 
дўстлари хотирасига гуллар қўяди, Қуръон тиловат қилади. Неча йилдирки, бу анъанага айланган. 
Фақат соғ бўлса, уруш бўлаётган замин тупроқларини босиб ўтган оёқларига Яратган мадор 
берса бўлгани, уларнинг хотирасини юрагида дуо-ю ибодатлари билан хотирлайверади, 
то ҳаёт экан, улар билан рўёларда яшаш бахтини туяверади.... Невара, эвараларини ҳам 
бошлаб олиб боради, негаки, улар ҳам урушнинг инсоният тарихида, ўтмишида қолдирган 
ўчмас изини фахрийлар нигоҳида акс этган кўз ёшларида кўришсин. Жангларда қурбон бўлган 
навқирон йигитларнинг покиза руҳлари ҳаққи-ҳурмати, тинчлик, осойишталик, бирдамликнинг 
қадрига етишсин. Янги авлод вакиллари орасида унут бўлаётган, инсон сиймосига буюклик 
ато этадиган бир тан, бир жон бўлиш, ҳамжиҳатлик сингари қадриятларни эъзозласинлар. 
Авлодларининг мардлиги, жасоратидан ибрат олсинлар. 

Бу гал эса, отахон, 77-бор Ғалаба байрамини оила аъзолари, ҳамюртлари даврасида, элу-юр-
тининг ардоғида нишонлайди. 

Қодир ота СОЛИЖОН ўғли – таҳририятимизнинг меҳмони. Аллоҳ умр ато этса, яна 
уч йилдан сўнг бир асрлик тўйини нишонлайди. Шимкентнинг Эски шаҳар мавзесида 
туғилиб, вояга етган. Байрам арафасида бобони ҳозирги кунда парваришлаётган кенжа 
келини – Гулбаҳорхон билан қўнғироқлашиб, суҳбатлашиш ниятим борлигини изҳор қил-
ганимда, фахрий отахон “Жанубий Қозоғистон” газетасининг доимий муштарийи, боз ус-
тига жамоатчи обуначиси эканлигини мамнуният билан айтиб, қайноталарининг учрашувдан 
хурсанд бўлишларини айтди. 

Қозоғистон Ўзбекистонга озиқ-овқат экспорти бўйича етакчилик қилмоқда.

Тантаналарда, айниқса, ҳа-
йит ҳамда 9-май Ғалаба бай-
рамларида бу хонадон гавжум 
бўлади. Яқин қариндош-уруғ-
лар, дўсту-ёрлардан ташқари, 
ҳамкасблар, уларнинг фарзанд-
лари, ҳокимлик вакиллари, ҳат-
то невараларининг шогирдлари 
ҳам отахон билан учрашувга 
келишади. Ушбу хонадонда 
қисмати ўтмишнинг олтин зар-
варақларига муҳрланган, тари-
химизнинг осори атиқаларига 
айланган воқеаларига гувоҳ 
бўлган нуроний истиқомат қи-
лади. У ўтган минг йилликнинг 
Иккинчи Жаҳон уруши ишти-
рокчиси, кунлар ўтгани сайин 
ғаниматлиги тобора яққол ҳис 
қилинаётган, аянчли ўтмиши-
мизнинг сафи сийраклашаётган 
шоҳидларининг дуосини олиш-
га, хотираларидан баҳраманд 
бўлишга ошиқишади. 

Бу гал ҳам шундай бўлди. 
Рамазон ҳайити куни Қодир 
отани зиёрат қилганлар кўп 
бўлди. Таҳририятдан келгани-
мизни эшитиб, отахоннинг кўзи 
равшан тортди, “Ҳозирги шаҳар 
прокуратураси биносидаги таҳ-
ририятингларга тез-тез бориб 
турардим, раҳбарларингизга 
саломимни етказинг”, дедилар.

Нуроний суҳбатдошимиз би-
лан мулоқотимизни унинг бола-
лигига бурдик. Қаҳрамонимиз 
1925 йили таваллуд топган. 
Давлатимиз 1-жаҳон урушидан 
сўнг, иқтисодий аҳволини ҳали 
ўнглаб ололмаган. Мол-мулки 
борларни бой, қулоқ қилиш сиё-
сати авж олган. Бобоси Отажон 

карвоннинг чорвалари – оила-
нинг насибаси бўлиб турган си-
гирлари, отлари, ҳатто хонадон-
нинг кўрпа-тушаклари ҳам хатга 
тушган. Битта сигир ва от-арава 
қайтариб берилди. Солижон 
ота унда экспедиторлик қилиб 
Шимкентдаги учта ошхонага 
маҳсулот етказиб берадиган 
бўлди. Рўзғордаги сигирнинг 
сути ҳам қўни-қўшниларга ризқ 
бўлди. Қийинчилик даврларига 

қарамасдан бир сигирни бева 
қўшнисига ҳадя қилишганди. 

– Шаҳардаги ошхонага сут 
ташиш билан болалигим ўтди, – 
дейди Қодир ота биз билан суҳ-
батда. – Қишин-ёзин сигирлари-
мизнинг сутларини етказиб бе-
ришга ҳаракат қиламан. Бироз 
йиллардан сўнг мактабга бора-
диган бўлдим. Кийимимиз юпун, 
тўғриси қийинчилик даврлари 
бу, айниқса, қаттиқ сезилди. 
Онам ўзининг, акамнинг 
эски кийимларидан 
амаллаб либос тикиб 
берди. Уни кийиб, 
мактабга боради-
ган бўлдим. Катта-
кичик ёшдаги бо-
лалар билан бир 
синфда ўқидик. 
5 - с и н ф д а э с а 
А. Навоий номли 
мактабга кўчдик. 
Мактабни тугати-
шим ҳамоно 1942 
йили декабр ойида 
Армия сафига ча-
қиришди. 1943 йил 
январда Ашхободга 
ҳарбий тайёргарликка от-
ландик – 40 вагонлик поезд-
да кетяпмиз. Биз 10-вагонда 
эдик. Хоинларнинг ниятини 
қара, темир йўл изларини буриб 
юбориб, бутун бошли эшелонни 
портлатмоқчи бўлишибди. Улар 
ниятига етишди – бизни ҳарбий 
тайёргарликка олиб кетаётган 
таркиб бошқа бир поезд билан 
тўқнашиб, аскарлар жангга кир-
май, юртидан олисламай жон 
беришди. Омон қолдим. Орен-
бургга етиб келдик. Қўшним Ма-

мараҳимни десантлар ротасига 
юборишди. Мени эса зобитлик-
ка ўқийсан, дейишди. Сўнг кат-
та сержант увонини беришди. 
Мерганлар ротасига юбориш-
ди. Рус тилини яхши билишим 
туфайли ҳамюртларимга ҳам 
нафим тегди. Командирлар ва 
аскарлар ўртасида тилмочлик 
қилардим. Бироз вақтдан сўнг 
Армиямиз кучайди. Самолёт-

ларимиз кўпайди. Ротамиздаги-
ларнинг ҳаммаси танкка ўтирди. 
Украина фронтида хизмат қи-
либ, Чехословакиягача бордик. 
1945 йили бир дивизиямиз Япо-
нияга кетди. Хуллас, 1948 йили 
она ватанимга қайтиб келдим. 
Ўқ ёмғири ёғаётган жанггоҳ-
лардан оғир жароҳатларсиз 
оила бағрига қайтдим. Украина 
иқлими нисбатан иссиқ бўлган-
лиги боис совуқ у қадар забтига 
олмади. Бироқ Польшада анча 
қийналдик. Европанинг совуқ-
ларини танамда ҳамон ҳис қи-
ламан – бир шинелни кийиб, ик-
кинчисини устимизга ёпиб совуқ 
ўрмонларда тонг оттирардик. 

18га тўлар тўлмас ватан ҳи-
моясига отланган суҳбатдошим, 
23 ёшда уйга қайтди. Оила кам-

кўстини тиклаш керак, кўп ўй-
лаб ўтирмай, темирйўлчиликни 
танлади. Мактабда, муаллимла-
ри роса алқаган бола, урушдан 
кейинги йиллар билим олиш 
ниятини четга суриб қўйди, 
оиласига ёрдам бериши, ота-
онасига елкадош бўлиб, ука-

сингилларини вояга етказиши 
керак. Катта акасининг урушдан 
ногирон бўлиб қайтганлиги ҳам 
унга масъулият юкларди. 1950 
йили етимликда вояга етган 
Ибодатхон билан оила қуриш-
ди. Чимкент станциясининг раҳ-
бари Миркарим акасининг яхши 
костюми бўларди. Ўшани кийиб, 
бинойидек куёв бўлди, келинни 
узатиб келишди. Қийинчилик 
даври ўтаркан, бош омон бўлса, 

дўппи топиларкан. Муҳими, қон-
сираётган жанг майдонларидан 
етти мучаси соғ-омон қайтдику, 
яна нима керак, дея ўзини юпат-
ди. 

Яратган меҳнаткаш оилани 4 
ўғил ҳамда 4 нафар қиз билан 
сийлади. Эр-хотин ўзлари ғишт 
қуйиб, уй кўтаришди. Ҳалол 
меҳнати, пешона тери билан 
халқ хизматига камарбаста 
фарзандларни вояга етказиш-
ди. Умр йўлдоши билан невара 
суйиш бахтига муяссар бўлиш-
ди. 

Қодир ота етмиш ёшида ра-
фиқасини йўқотди, мана шун-
дан буён оила қуришни хаёлига 
ҳам келтирмади. Чорвачилик, 
боғдорчилик каби оила ишлари 
билан ўзини овутди. Умрини 
неваралар тарбиясига бағиш-
лади. Уларда олий таълим 
олишга иштиёқ уйғотди. Зако-

ват соҳибларининг ҳозирги 
кун маънавияти юксали-

шидаги роли улканли-
гини такрор-такрор 

уқтирди. Неварала-
ри келажак авлод-
га устозлик қилиб, 
ёшлар салоҳия-
тининг янги қир-
ралари намоён 
бўлишига ҳисса 
қўшишмоқда. 

– Мени бола-
лардек парвариш-

лаётган қизларим-
дан ҳам аъло ке-

линим Гулбаҳордан 
мингдан-минг рози-

ман, фарзандларининг 
камолини кўрсин, – дея 

дуо қилади, отахон. 
Кексалиги туфайли фақат ўн 

фоиз эшитиш қобилиятини сақ-
лаб қолган отахон билан суҳ-
батлашишга ёрдам бераётган 
Гулбаҳорхондан қаҳрамоним-
нинг узоқ умр кўриш сири билан 
қизиқдим. 

Вақ тида у х лаб, вақ тида 
таомланиш тартибига риоя қи-
ладиган отахон сўнгги йиллар-
да фақат буғда пиширилган 
таомларнигина истеъмол қи-
лишга одатланган. Ўтган йилга 
қадар газеталарни узмай муто-
лаа қилиб келган, намозларини 
ҳам жамоат бўлаб адо этиш 
учун масжидга шошиларди. 
“Жанубий Қозоғистон” газета-
сини мутолаа қилиб, ундаги 
мақолалар юзасидан мулоҳа-
заларини таҳририятга қўнғироқ 
қилиб, билдириб турган Қодир 
ота Отажонов айни дамда 31 
невара, 47 чевара ҳамда 3 
эвара ардоғида умргузаронлик 
қилмоқда. 

Хонадонга нуроний бобони 
зиёрат қилгани, дуоларини ол-
гани келишади. Оила аъзолари-
нинг ғамхўрлигидан миннатдор 
дуогўй нуронийнинг дуоларини 
олдик. Ҳаёт йўли, саодатини 
эл корига камарбаста бўлиш 
бахтида деб англаган инсон 
жасорати, фидойилиги нафақат 
ёшларга, отахон билан ҳамна-
фас, замондош яшаётганларга, 
балки келгуси авлодларга ҳам 
ибрат бўлғуси. Бундай афсо-
навий  инсонлар умрининг ҳар 
лаҳзаси билан ҳаётимизни ну-
рафшон айлагай. 

Мунира САЪДУЛЛАЕВА.

1944 йилнинг кузида 
эндигина 18 ёшини қар-
шилаган Ортиқматга 
Сайрам туман ҳарбий 
комиссариатидан чақи-
рув қоғози келди.

...Бир неча кун ўтиб, 
у сайрамлик Аҳмаджон 
Мўминжонов, Мирзака-
рим Рўзиматов, Азим-
шиқ Олимов, Султониёз 
Режаматов, Турсунхў-
жа Сайдаҳматов ва қо-
рамуртлик Маҳаммад 
Такембоев, Абдураҳим 
Шораҳимов, Маҳаммад 
Умарқулов билан бирга 
Семей шаҳрига йўл ол-
ди. Янги аскарлар шаҳар 
чеккасидаги ҳарбий ўқув 
полигонига етказилди. 

Семейда аллақачон қиш кирган, совуқ забтига олар, 
бундай шароитга кўникмаган йигитлар юзларигача ўраниб 
олишарди. Аскарлар ўқув полигонида ўқ отиш, сафда юриш 
машқларини бажаришди, соқчиликда туришди. Бирмунча 
муддат тайёргарликдан сўнг, ниҳоят, жанг майдонига отла-
нишди. Захирадаги аскарлардан иборат 12-бригада таркиби-
да қарийб уч ой пиёда юриб, Украинанинг Полручь шаҳрига 
етиб келишди. Дастлаб жанг майдонида содир бўлаётган 
талотўплардан саросимага тушдилар. 

Ниҳоят, Ортиқмат сафдошлари билан пиёда юзлаб чақи-
рим юриб, Германияга етиб келди, 2 май куни эса Бранден-
бург дарвозаси олдида уруш тугади, деган хабарни эшитди... 
Лекин уруш ҳали батамом ниҳоясига етмаган, айрим ҳуду-
ларда фитначилар бош кўтарганди. У Чехословакияни озод 
қилишда иштирок этди.

Сўнг уни Белоруссияга, янгидан фаолият бошлаган, ке-
йинчалик жуда машҳур бўлиб кетган трактор заводига ишга 
жўнатишди. Урушдан қайтгач, Ортиқмат устачилик қилди. 

Бир куни у шаҳар марказидаги бозорга борди. Урушдан 
кейин ўғри, киссавурлар кўпайган дамлар эди. Шу куни у ҳа-
мёни ва ҳарбий билетини ҳам ўғирлатди. Аксига олиб, ҳали 
туман ҳарбий бўлимига ҳисобга туришга улгурмаганди. Бир 
парча қоғоз йўқолса, йўқолар, нима бўпти, дея лоқайдлик 
қилди. Ўша пайтдаги эътиборсизлиги кейинчалик унга кўп 
панд берди. Унинг Улуғ Ватан уруши иштирокчиси эканини 
тасдиқлайдиган бошқа ҳужжати йўқ эди... 

Аммо вақт ўтиши билан унинг қалбини Улуғ Ватан уруши 
қатнашчиларига кўрсатилаётган ҳурмат ва эҳтиромдан бе-
насиблиги, ўша оғир даврдаги астойдил хизматлари эъти-
борга олинмаётгани қийнай бошлади. Тўнғичи Файзаҳмад 
буни пайқаб, ҳақиқатни тиклашга бел боғлади. Турли идора-
ларга хат ёзди, сўраб-суриштирди, изланди...

– Кўп эшикларга боришимга тўғри келди, – деб эслайди 
Файзаҳмад ака. – Чунки отамиз ўзи хизмат қилган қисмнинг 
рақамини, шунингдек, командирларининг исм-шарифларини 
унутганди. Ҳужжат олиш учун эса бирор асос керак эди.

Бир куни ушбу масалада ёрдам сўраб, Ўзбекистонда ту-
ман ҳарбий комиссари лавозимида ишлаган маҳалладошим 
Ортиқмат Холдоршиқовга мурожаат қилдим. Омадни қаранг-
ки, у ўша отам айтган қаҳрамонга оид маълумотлар ёзилган 
китобни тақдим этди. Шу тариқа зарур маълумотларни жам-
лаб, Россия Федерациясининг Марказий архивига мурожаат 
қилдим. Ишлар юришиб кетди...

Бу ўринда, айниқса, уруш ва меҳнат фахрийлари, раҳмат-
ли Ниёзали Йўлдошев, Сайрам туманининг фахрий фуқа-
роси Маҳаммаджон Эрматов, Жанубий Қозоғистон вилоят 
ва Сайрам туман ҳарбий комиссариатлари ходимларининг 
ёрдами беқиёс бўлганини таъкидлаш жоиз. 

Ниҳоят, орадан қарийб ярим аср ўтиб, ҳақиқат тикланди. 
Россия Мудофаа вазирлиги Марказий архивидан 1996 йил 
12 июлда олинган мактуб асосида Ортиқмат ота “Улуғ Ватан 
уруши иштирокчиси” гувоҳномасини олди. 

Ортиқмат ота рафиқаси Қурвонбуви ая билан 11 фарзанд-
ни тарбиялаб, вояга етказишди. 

З. МЎМИНЖОНОВ.

96 ёшдаги Улуғ Ватан 
уруши фахрийси Абжап-

пар Дайрабайули фронт-
дан қайтгач, шаҳар таъ-

лим соҳасида узоқ 
й и л л а р  с а м а р а л и 
меҳнат қилди. 

Нафақага чиққач, 
Туркистон шаҳар уруш 
фахрийлари кенгаши-
ни бошқарди. У пайт-
ларда шаҳарда 300дан 

зиёд уруш фахрийлари 
ҳаёт эди. Ҳозир улардан 4 
нафари қолган. Абжаппар 
ота умр йўлдоши Фатима опа 
(марҳум) билан Рахима, Ну-
рия, Рустем, Султанларни тарбиялаб неваралар суйган. 
Уруш фахрийсининг Туркистон шаҳар Ибраев кўчасидаги ав-
валги уйи давлат эҳтиёжи учун бузилгач, Жангелдин кўчаси-
даги катта қизининг уйида истиқомат қилмоқда. Фахрийнинг 
уйини топиш осон бўлмади. Ҳозир нафақа ёшида бўлган тўн-
ғич фарзанди Рахима отаси истиқомат қилаётган хонадонга 
шаҳар телефони ўрнатиб беришни ва кўчани асфальтлашни 
илтимос қилди. 

Суҳбат чоғида А. Дайрабайули 1943 йили Совет Иттифо-
қи Қаҳрамони Алия Мўлдагулова билан бир қисмда хизмат 
қилганлигини ифтихор билан таъкидлаб, Белорусия, Украи-
на, Польшани немис босқинчиларидан озод этишда иштирок 
этганини айтди. Урушдаги жасорати учун “Улуғ Ватан уру-
ши” ордени, медаллар билан тақдирланган. 

Абжаппар ота барча ҳарбий ҳамда ўзига таалуқли ҳуж-
жатларни давлат архивига ўтказган. Қозоғистоннинг фаол 
фуқароси сифатида давлат равнақига оид мулоҳазаларини 
ўртоқлашди.  

Ш. МАДАЛИЕВ.

Уда ҳалок бўлган 
ъанага айланган. 
ган мадор 
йверади, 
рини ҳам 
қолдирган 

урбон бўлган 
дамликнинг 
а буюклик 
ласинлар. 

ида, элу-юр-

, яна 
есида 

р қил-

Қримда гўзал маскан,
“Кўктебель” оромгоҳи.
Ёзувчилар шоирлар,
Дам олувчи даргоҳи.
Ҳавас қилиб мавжланар,
Жўш уриб Қора денгиз.
Гўзаллигин айтишга,
Сўз топмам бир оғиз. 
– Янглишибмиз,–дер Раҳбар,
Юзимга боқиб бирдан.
–Нима бўлди, не сабаб,
Билмоқ бўлдим, мен шошиб.
– Беҳаёлар кўп экан,
Келмадикми, адашиб.
Пляжни кўрсатиб, дер у,
– Ётибди ялонғочлар. 
Қарашга кўз уялар.
Энди сизни курортга,
Юбормасман мен танҳо.
Инобатга олурлар,
Илтижомни бир Худо.
Менинг бирга келганим,
Бермади сизга фойда.
Келмасам юрардингиз,
Ким билан қиру сойда.
Эртаси кез келдилар,
Манзура, Иззат, Султон.
Масимжон-у, Турсуной,
Ҳамда дўстим Нурсултон.

Раҳбар анча паст тушди,
Олдинги гап сўзидан.
Чакки сўз эшитмадим,
Сўнгра ёрим ўзидан.
Кетдик биз жам бўлишиб,
Севастополь томонга.
Йўл четлари тоғу тош,
Хаёл тортар ҳар ёнга.
Гўзал йўл тоғ ораси,
Борар учиб автобус.
Йўлга гоҳ чиқиб қолар,
Ўрдак, ғозлар, гоҳ товус.
Тошларда бор битиклар,
Жангчилар жасорати.
Мардонавор курашган,
Аскарларнинг ҳам оти.
Хаёл билан етдим манзилга,
Бир тўп одам автобус, ЗИЛда,
Автобусдан тушганимизда,
Ўтирарди бир чол курсида.
Яқин бориб, меҳрим тўкиб мен, 
Саломлашиб, сўнг сўраб мен ҳол.
– Ота,–дедим бу жойни,
Нечун дерлар “Совунтоғ”?
Ҳайрат-ла қараб менга,
Жавобин берди шу чоғ.
– Тоғ тупроғи совундек,
Кир ювишган хотинлар.
Шунинг учун номлари,

“Совунтоғ” деб аталар.
Қора денгиз шовуллар,
Асов шердек тўлғаниб.
Ҳайқирар гўё бизга,
Кўздан тез бўл, деб, ғойиб.
Ота ғамгин ўтирар,
Одамларга боқмас тик.
Кўзлар ҳам хиралашган,
Чекасида бор кемтик.
– Кўринасиз нега паришон?
Сўзларимни эшитган Раҳбар,
Қўлим туртиб, дер, шу ҳамон.
– Бу савол ярасин тирнар?
Бўласизми дардига малҳам?
Шошилмади ота жавобга,
Уҳ, тортдида сўзлади шу дам:
– Пешонамда бир ўғлим эди.
Уруш элни қилганда вайрон.
Жангга кирдик ўғлим билан мен,
Ватан учун кечиб биз жондан.
Не савдолар тушмади бошга,
Айтаверсам тугалмас достон.
Чора излаб золим зулмига,
Дош беролмас ҳар қандай инсон.
Ҳеч кимга солмасин жудолик,
Ўғил, қизу меҳрибонидан.
Ўғлим билан тепа қир ошиб,
Борар эдик чопиб ёнма-ён.
Овчилардан қочган тулкидек,
Ёв борарди қочиб ҳар томон.
Кутмаганда ёрилди бомба,
Ҳамма ёқни босди чанг-тўзон.
Дармонимни йўқотиб қўйдим,
Жароҳатдан оққанида қон.
Не бўлганин била олмадим,
Эс-ҳушимни йўқотдим шу он.

Бир маҳал мен кўзимни очсам ,
Чуқурликда ётибман беҳол. 
Бирдан ўғлим ёдимга тушди,
Чор -тарафга қарадим дарҳол.
Ўғлим топиб, ташландим унга,
Музлаб ётар, йўқ эди жони.
Қулоч ёзиб, ўғлимни қучиб,
Титратгим келди жаҳонни.
Чидай олмай бундай хўрликка,
Айланганди танам оловга.
Ғам устига чипқон бўлдику,
Ортди яна нафратим ёвга...
Чол кўзида милтирарди ёш.
Хато қилдимми, тирнаб ярасин,
Раҳбаройга қулоқ осмайин?
Ёдга солдим кўзин қорасин.
Мусибатга чора йўқ, дер чол,
Чор тарафга ташладим назар.
Атроф тўла мурдалар ётар,
Немислардан қиласан ҳазар.
Биқсиб, тутаб ёниб ётарди,
Жин чироқдек ҳар ерда олов.
Совунтоғнинг устида лекин, 
Ҳилпирарди бир қизил ялов.
Шерикларим душманни қувиб,
Анча биздан кетибди узаб.
Ёноқдаги жароҳатим ҳам,
Оғрир эди совуқдан музлаб.
Кимга айтай дарду-аламим,
Ким тингларди ўша паллада.
Ёвни қувиб жазосин бермак,
Ўша режа ҳар бир хаёлда.
Қариб қолдим, соғлигим ҳам йўқ
Илгаргидек эмасман бардам.
Уйимиз ҳам унча узоқмас
Зерикаман ёлғизликдан ҳам...

Бироз жимлик чўкди ўртага,
Чолни қийнар эди ташналик.
Фарзанд доғи оғир бир дардки,
Ҳар юракка солар хасталик.
Мен акамни ўйладим шу чоғ,
Кўз ўнгимга келганди онам.
Ўғлим қачон жангдан келар деб,
Термиларди, қалбида алам.
Ўғлин қўмсаб зор, зор йиғлаб у,
Ўтиб кетди оламдан онам.
Қўлдан келар чора ҳам йўқку,
Жудолик ҳеч бермасди ором.
Хаёлимни бўлди отахон,
– Ўша тепа бўлганди қалқон,
Немисларнинг додини бериб.
“Катюшада” этгандик яксон,
Гапин бўлиб, узр сўраб мен,
Раҳбар билан кетдик шошилиб.
Бизни кутиб турган теплоход,
Тезда кетди, қирғоқдан жилиб.
Қора денгиз қалби тўла сир,
Ким биларди дарди, аламин.
Қалбидадир бутун бир дунё,
Яралиб у олмас асло тин.
Теплоход ҳам денгизни ёриб,
Манзилига шошиб борарди.
Сайёҳлар ҳам куйлашиб қўшиқ,
Шодликлари ошиб борарди.
 Тинч замоннинг ҳузур гашти бор,
Уруш асло келмасин қайтиб.
Яхшига умр, ёмонга завол,
Қўшиғин биз юрайлик айтиб.
 

Эрназар РЎЗИМАТОВ.

Рисмет Жумағулов 1921 йил 10 
февралда Ленгер шаҳрида туғилган. 
1934 йилдан 1942 йилгача “Георгиевка” 
жамоа хўжалигида меҳнат қилди. 1942 
йилдан 1943 йилгача Сталинград осто-
насидаги жангларда иштирок этди. 1946 
йилдан 1974 йилгача туман ички ишлар 
бўлимида, 1974-1976 йилларда «Фос-
фор» заводида меҳнат қилиб, нафақага 
чиққан. «Ватан уруши» ордени, «Мар-
шал Г. К. Жуков» юбилей медали билан 
тақдирланган. 

Пиру-бадавлат отахон 15 йилдан 
буён эсдаликларини ёзаётган экан. 
Қуйида унинг оловли йиллар ҳақидаги 
хотираларини эътиборингизга ҳаволаа 
қиламиз. 

1943 йил август ойи охирларида Ғар-
бий Украинанинг Трояновка қишлоғига, 
Польша чегарасига келиб тўхтадик. 
Қисмимизни бу ерга Руминиядаги Яс-
си-Кишинев жангларидан сўнг олиб 
келишганди.

Ўн кун йўл юрган бўлсак, кечаю кун-
дуз душман самолётлари тепамиздан 
кетмади. Икки марта эшелонимизни 
бомбардимон қилиб, кўплаб танк ва 
«катюша»ларимизни ёндириб юбориш-
ди. Бригада командири яраланди. Бун-
дай вазиятда командирнинг яраланиши, 
ўлими – энг оғир йўқотишдир.

Польша чегарасига етиб келгани-
мизда қисмимиз жанг олиб бориш қо-
билиятига эга эмас эди. Бунинг устига 
немислар варақалар ташлаб, аскарла-
римизга маънавий таъсир ўтказишга 
уринишарди. 

Бир пайт Ровно шаҳридан хушхабар 
келди. «Қозоғистондан 1926-1927 йил-
ларда туғилган комсомол жангчилар 
йўлга тушди. Кутиб олинглар» деб ёзил-
ган эди унда. Ниҳоят улар етиб келиб, 
саф тортишди. 200дан зиёд йигитдан 
тўртовигина комсомол аъзоси эмас 
экан.

Янги келганларга «сибирликлар» дея 
ном бердик.

Батальон комсомолларининг бирин-
чи йиғилишини ўтказдик. Янги комбат 
ва батальон командирининг сиёсий иш-
лар бўйича ўринбосари билан таниш-
дик. Эрта-индин бошланадиган жанглар 
ҳақида гаплашиб олдик. Жанговар буй-
руқда бизнинг 57-мотобригада биринчи 
бўлиб Родзимин шаҳрига ҳужум қили-
ши, у ердаги концлагерда азоб чекаёт-
ган асирларни қутқариш, шунингдек, 
Познань шаҳридаги маҳбусларни озод 
қилиш сингари жанговар вазифаларни 
бажариши керак эди.

Батальонимизга битта танк ротаси, 
танкка қарши отадиган 76 миллиметрли 
батареялар, пиёда аскарлар, миномёт-
лар қўшиб берилди. Комсомоллардан 
кўпчилиги тўпчи, миномётчи, десантчи 

отрядларига бўлиб ташланди. Танк-
чиларимизнинг радиоприёмниклари 
ҳамма передатчикларидан 333 рақами 
эшитилади. Бу «Жангга, олға!» деган 
сигнал эди. Ватан озодлиги учун бўлган 
жанглар ортда қолди. Ниҳоят, Польша 
чегарасига ўтдик. Қишлоқлар бўм-бўш. 
Қочаётган немислар йўл-йўлакай ҳамма 
жойга ўт қўйиб, кўзга кўринган нарса-
ларни ёндирган, жониворлар, бегуноҳ 
одамларнинг мурдалари ётибди. Ўр-
монларда ўрин-тўшак  қўлтиқлаган аёл-
лар норасида болалари билан уйларига 
қайтишяпти.

Танкчиларимиз, тўпчиларимиз конц-
лагерь қўриқчиларини ўққа тутишди. 
Электр токли, тиканли сим билан 
ўралган лагерь ичидан қўл, оёғидан аж-
ралган маҳбуслар зўрға қадларини кў-
тариб келишарди. Немислар уларнинг 
қўл-оёқларини атайлаб кесиб ташлаган 
экан. Озодликка чиққанларнинг кўз 
ёшини ифодалашга сўз ожиз.

Радиоприёмникдан «Эҳтиёт бўлинг-
лар: ўрмон ичкарисида, йўл ёқаларида, 
пистирмаларда яширинган немис танк-
лари бизларни ўраб олмоқчи», деган 
шум хабарлар эшитилди. Биз йўл-йўла-
кай шубҳа қилинган жойларга бир-икки-
тадан снаряд отиб бордик.

Бир пайт пистирмадан немис танкла-
ри ота бошлади. Биз ҳам ўрмонга яши-
риниб, 500-600 метр масофадан уларга 
қарши ҳужум бошладик. Пермлик Смир-
нов биринчи жангдаёқ «Қизил Юлдуз» 
орденига тавсия этилди. Дарё бўйига 
танкларини яшириб, ёнилғини кўздан 
кечираётганимда, немис варақасига 
кўзим тушди. Улар Совет Армиясининг 
2-гвардиячи танк армиясини қуршовга 
олдик», деб ёзишган экан варақада. 
Янгидан келганлар ёш эмасми, бу гап-
га чиппа-чин ишониб, анча бўшашиб 
қолишганди. «Бу навбатдаги фитна, фа-
қат олға! Қуршовдаги 2-чи армия ҳозир 
немисларнинг адабини беради», деб 
уларга далда бердик.

«Як-6»лар, бомбардимончи-қирувчи 
тайёралар осмондан, қозоғистонлик-
лар совға қилган «Т-34», «Катюшалар» 
тилга кириб, Познанни ҳам озод қилдик. 
Поляклар бизларни қучоқ-қучоқ гуллар 
билан кутиб олишди.

Партизанлар отрядига ҳам бошчи-
лик қилдим. Бу воқеа урушнинг бошида 
бўлган. Польша ва Чехословакия ша-
ҳарлари раҳбарлари менинг бу ишимни 
юқори баҳолашди. Бир неча шаҳарнинг 
фахрий фуқароси деган унвон бериш-
ди. Аниқроғи, асир тушиб ғарбга олиб 
кетишаётганларида қочиб қолган эдим. 
Шундан буён ўзимизникиларга қўши-
лишни орзу қилардим. Чунки, ҳарбий 
қасамёд менга тинчлик бермасди. Душ-
ман билан олишмоқ – сўнгги нафасгача 
курашмоқ, ё ҳаёт ё мамот! Иккисидан 
бири, бошқа йўл йўқ, деб қулоғимизга 
қуйишган.

Белоруссия пойтахти озод қилин-
гандан сўнг, аҳвол бутунлай ўзгарди. 
Халқнинг ишончига ишонч, иродасига 
ирода қўшилди. Партизанлар ҳарака-
ти душманни ақлдан оздириб қўйди. 
Мен эса ўз юртимни, меҳрибон онам, 
ака-укаларимни соғинган эдим. Менга 
ўхшаганлар сон-саноқсиз. Уруш, ёвуз 
душманни бартараф қилиш керак. Ҳам-
ма қийинчиликларга чидадик. 

 Рисмет ЖУМАҒУЛОВ,
Улуғ Ватан уруши фахрийси.

ОЛОВЛИ 
ЙИЛЛАР  

ЁДИ

СОВУНТОҒ
 (Достон)

Улуғ Ватан урушининг суронли 
йилларида халқимизга мададкор 
бўлиб, бор куч-ғайрати билан фронт 
ортида меҳнат қилган, ҳозирги 
кунда қарилик гаштини сураётган 
Тошхўжа Оташев 1926 йил 19 де-
кабрда Сайрам тумани, Манкент 
қишлоғида туғилган.

Уруш бошланганда Тошхўжа 7-синф-
да ўқирди. У катталар билан бирга 
хўжалик далаларида меҳнат қилди. 
Қишлоқдаги йигитлар жанг майдонига 
кетган, хўжалик ва оиланинг энг оғир 
юмушлари кексалар, хотин-халаж ва 
ёш болалар зиммасига тушган палла. 
Саҳардан кун ботгунча далада фронтга 
кетган жигарлари учун икки баравар 
меҳнат қилиб, бор куч-ғайратларини 
аямаган инсонларни қанча мадҳ этсак 
кам. Қўлда буғдой ўриш, уни торттириб, 
қоплаб, давлатга топшириш, пахта 
экиш, суғориш, териш каби оғир меҳнат 
каттаю кичикка осон бўлмаган. 

Тошхўжа Алиакбариддин ўғли 1941 
йилдан 1944 йилгача “Сталинкент” жа-
моа хўжалиги котиби бўлди. 1944 йили 
туман комсомол қўмитаси йўлланмаси 
билан Алматидаги 373-сонли Ички 
ишлар вазирлиги мактабига ўқишга 
жўнатилди.

Ўқишни тамомлагач, Шимкентдаги 
НКВД бошқармасида масъул ходим 
бўлиб ишлади. Талабчан, масъулиятли 

ёш кадрнинг ташкилотчилик қобилияти, 
матонати, безориларга қарши аёвсиз 
кураши, вазиятни тўғри баҳолаши раҳ-
барлар томонидан бот-бот эътироф 
этиларди.

1964 йилда Қозоғистон Республика-
си ички ишлар вазирлигининг ҳарбий 
билим юртига ўқишга юборилади. 
СССР Ички ишлар вазирлигининг ички 
қўшинлар мактабини тамомлаб, ички 
ҳарбий тайёргарликдан ўтди. 1962 йил 
февралдан 1974 йил апрелгача собиқ 
Иттифоқ Ички ишлар вазирлигида тур-
ли лавозимларда фаолият юритди. У 
Чимкент вилоят ижроия қўмитасининг 
ички ишлар бошқармасида, 1974-1978 
йилларда Чимкент вилоят ИИВ 31-сон-
ли ахлоқ тузатиш колониясининг тез-
кор-хўжалик ишлари бўйича раҳбар 
ўринбосари бўлди. 

Тошхўжа ота 40 йилдан зиёд ички 
ишлар бўлимида хизмат қилиб, 1983 
йилда подполковник унвони билан 
нафақага чиқди. У “1941-1945 йиллар-
даги Улуғ Ватан урушида Германия 
устидан қозонилган ғалаба учун”, 
“Жасорати учун” ва кўплаб юбилей 
медаллар билан тақдирланган. Шу-
нингдек, фронторти фахрийси “ҚР Ички 
ишлар фахрийси”, “Сайрам туманининг 
фахрий фуқароси”, ҚозССР вазирлиги 
дипломлари, Қозоғистон ва Қирғизис-
тон республикаси ички қўшинлари бош 

бошқармасининг дипломлари, ташак-
курномалари билан тақдирланган.

Буг унги к унда ҳамқишлоқ лари 
Тошхўжа отани эъзозлаб, суҳбатидан 
баҳраманд бўлишга ошиқадилар. Қиш-
лоқдаги газлаштириш, ичимли сув, кўча 
ва ҳовлиларни ободонлаштириш, йўл 
ва йўлакларни таъмирлаш, фахрийлар-
га қулай шароитлар яратиш, Манкент 
қишлоғида Улуғ Ватан уруши қатнаш-
чиларига ёдгорлик ўрнатишда унинг 
ҳиссаси беқиёс.

М. УСМОНОВА.

� Ғалабани яқинлаштирганлар

ТИНЧЛИК ВА ОСОЙИШТАЛИК – 
ЭНГ УЛУҒ НЕЪМАТ

� Буюк Ғалабанинг 77 йиллигига

1 Мамир қишлоғидаги “Ғала-
ба” боғида  Буюк Ғалабанинг 77 
йиллиги ва Ватан ҳимоячилари 
кунининг 30 йиллиги муносабати 
билан “Жасорат унутилмайди” 
номли байрам тадбири ўтди. 

Улуғ Ватан урушида қаҳрамонлар-
ча ҳалок бўлган аскарлар хотирасига 
Қуръон бағишланди. Туманнинг ижти-
моий-иқтисодий тараққиётига  ҳисса 
қўшган бир гуруҳ фуқаролар Тўлебий 
туманининг 90 йиллигига бағишланган 
эсдалик медали билан тақдирланди. 

Туман Маданият уйининг бадиий  
ҳаваскорлари ижросида  ҳарбий-ва-
танпарварлик руҳидаги куй-қўшиқлар 
ва саҳна кўринишлари намойиш этил-
ди.

Б. ДЎСМАТОВА.

ЖАСОРАТ УНУТИЛМАЙДИ

Одамзод тарихидаги энг қонли уруш 
тугаганига 77 йил тўлмоқда. Афсуски, Ва-
тан ҳимояси учун иккинчи жаҳон уруши-
да қатнашганлар сафи тобора камайиб 
бормоқда. 

Уруш қатнашчиси Александра Капусти-
на 1922 йил 24 декабрда Ақмўла вилояти, 
Атбасар туманида туғилган. Ленгер шаҳри-
даги 5-сонли мактабни тамомлаб, “Ленгеру-
голь” корхонасида меҳнат қилди. 1942 йил 
май ойида ҳарбий хизматга чақирилади. У 
11-ҳаво кучларида парашют йиғувчи бўлиб 
хизмат қилди. Александрага урушда сер-
жант унвони берилди.

А. Капустина 1949-1956 йилларда партия 
қўмитаси котиби, 1970 йилгача шахтада 
кадрлар бўлими раҳбари бўлиб ишлади. У 
II даражали «Ватан уруши» ордени, «Куту-
зов», «Германия устидан қозонилган Ғалаба 
учун», «Япония устидан қозонилган Ғалаба 
учун» медаллари билан тақдирланган. 

Бир аср ҳаёт кечирган уруш қатнашчиси-
га вилоят, туман ҳокимлиги томонидан эҳти-
ром кўрсатиб келинмоқда.

Вилоят ҳокимининг
 матбуот хизмати.

� Буюк Ғалабани яқинлаштирганлар

ÀÑÐ ÞÇÈÍÈ ÊÓÐÃÀÍ ÔÀÕÐÈÉ

Буюк жасоратга таъзим!

-

Рамазон – савоб ишларни 
амалга оширадиган ойларнинг 
султони. Ҳар бир ҳамюртимиз 
бундай имкониятдан баҳоли 
қудрат фойдаланишга ҳаракат 
қилди. Ва бу эзгу иш йил бўйи 
давом эттирилиши жоиз.

 «AМАNAT» партиясининг Сай-
рам тумани фракцияси аъзолари 
туман маслаҳати депутатлари ва 
Манкент бошланғич партия таш-

килоти қишлоқнинг ёлғиз қария-
ларини қутлаб, икки хонадонга 
бир марталик озиқ-овқат савати-
ни тақдим этишди.

Фаридулла ФАЙЗУЛЛАЕВ,
Сайрам туман маслаҳати 

депутати, «AМАNAT» 
партиясининг 

фракция аъзоси.

Тўлебий туманининг 90 йиллиги ара-
фасида инсон салоҳиятини ривожлан-
тириш бўлими томонидан кўпгина иш-
лар амалга оширилмоқда. Ёшларнинг 
мусиқа, рассомлик, театр ва санъат-
нинг турларига қизиқишини ошириб, ўз 
қобилиятларини намоён қилишига кў-
маклашиш мақсадида танловлар уюш-
тирилмоқда. Тасвирий санъатнинг ўзи 
бир мўъжиза. Чунки мўйқаламнинг ҳар 
бир ҳаракатида сеҳр бор. Шу боис ҳам 
тасвирий санъат болалар диққат-эъти-
борини тез тортди ва кенг оммалашди. 

Ёш иқтидорли болаларни излаб топиш 
мақсадида Қўсан Маитов номли мактаб-
да туман инсон салоҳиятини ривожлан-
тириш бўлимига қарашли умумтаълим 
мактаблари ўқувчилари ўртасида «Тўле-
бийнинг хушманзара табиати» мавзуида 
ёш рассомлар ва тасвирчилар кўрик-тан-
лови ўтди. 

Унда 34 нафар иқтидорли ўқувчи ўз-
ларининг чизган расмлари, ва 28 ўқувчи 
фототасвир жанри бўйича иштирок этди. 
Кўрик-танловга тавсия этилган ижод 
намуналарини ҳайъат аъзолари 3 соат 

давомида холисона баҳолаб бордилар. 
Ҳайъат гуруҳига туман Жамоат тотувлиги 
кенгаши раиси С. Бекмурзаев, туман ўз-
бек этномаданият бирлашмаси раиси Ў. 
Қодиров, таълим ва фан ходимлари каса-
ба уюшмалари туман қўмитаси раиси Р. 
Сайлауули ва бошқалар кирди. 

Кўрик-танлов натижаларига кўра ғо-
либлар туман инсон салоҳиятини ривож-
лантириш бўлимининг фахрий ёрлиқлари 
ва қимматбаҳо совғалари билан тақдир-
ланди. 

   Б. ДЎСМАТОВА.

 � Болалар йили 

ВАТАН РАНГЛАР
 ЖИЛОСИДА

САВОБ ИШЛАРНИ 
КЎПАЙТИРАЙЛИК

2010 йили “Чипон” ўрта мак-
табининг остонасига илк бор 
қадам қўйган Малика Омондул-
лаева қабул комиссияси аъзо-
ларини бийрон-бийрон жавоб-
лари билан лол қолдирган эди.

Омондулла бобо ва Собира 
аялар невараларининг ақлли, 
доно, интизомли, бир сўз билан 
айтганда, ҳамма ҳавас қиладиган 
инсон бўлсин, дея исмини Мали-
ка деб қўйишди. 

У бошланғич синфларда ўқиб 
юрган чоғларидаёқ, бор ғайрати-
ни илм олишга қаратди. Бўш қол-
ди дегунча китоб ўқир, онасидан 
чеварликни ўрганар, уй ишларига 
ёрдам беришга ҳам вақт топар-
ди. Мактабда синфдан ташқари 
қандай тадбирлар ўтказилса ҳам 
иштирок этишга ҳаракат қиларди. 
Мақсад – ғолиб бўлиш эмас, би-
лим доирасини кенгайтириш эди. 

У бир неча тилни мукаммал 
ўрганди. Юқори синфларда ҳам 

турли тадбирларда иштирок 
этиб, бир неча бор ғолибликни 
қўлга киритди.

Тест синовларида 120-130 
балл тўплади. 

2022 йилда 11-синфни ту-
гатаётган Малика март ойида 
“Улес” хайрия жамғармаси раиси 
Раимжон Қўчқоров томонидан ўт-
казилган “Заковат” билимдонлар 
мусобақасида иштирок этиб, яна 

ғалаба қучди ҳамда  Самарқанд 
шаҳрига бепул йўлланма олиб,  
қатор совринлар соҳибаси бўлди. 

Анвар Жумадуллаев бошқа-
раётган “Чипон” ўрта мактаби 
жамоаси  Маликага оқ йўл тилаб 
қолади.

Сўғдиёна  ЖЎРАШЕВА, 
“Мирас” университети 

3-босқич талабаси,
 “Чипон” ўрта

 мактаби амалиётчиси. 

Оқ йўл, Малика!

Қазіргі таңда жаһанда вак-
цинация күрестің инфек-
циялық ауруларда ең тиімді 
жəне экономикалық адал 
əдістерінің бірі.

Жедел вакцинация. Жедел 
вакцинация мемлекеттік ме-
дициналық мекемеде ақы-
пұлсыз,медициналық полистің 
барына қарамастан, жұмыс 
жеріндеі жедел вакцинация 
жүргізеді. Мысалы: айталық, 
хайуанаттар тістеген кезде, 
айрықша жабайы түлк ілер 
немесе иесіз иттер, сол кезде 
құтыруға қарсы вакцина салы-
нады. Ең тиімді – ерте салын-
ған вакцина.

Жоспарлы вакцина-арнайы 
жоспарға сай егу – ұлттық 
профилактикалық күнтізбе 
егуі. Ұлттық профилактикалық 
күнтізбедегі инфекцияға қарсы 
вакцинация тегін өткізіледі. Əр 
адам тегін екпе алуға құқылы. 
Вакцинамен қамтамасыз ету 
мемлекеттік деңгейде іске 
асады.

Ұлттық профилактикалық 
егу күнтізбесі - бұл ресми құ-
жат, мерзім мен егуді ұластыру 
тізбегін тағайындайды. Түрлі 
ел күнтізбелерінің бөлекте-
нуі инфекциялық аурулардың 
ерекшеліктерімен жəне нақты 
территория мен қаржыланды-
ру көлеміне байланысты.

Балаларға ег у. Өмірдің 
бірінші тəуліктерінде балаға 
туберкулез жəне В гепатитіне 
қарсы вакцина егеді. Бұл нə-
ресте денсаулығы үшін қажет. 
Егудің көбін нəресте бірінші 
жылында алады.Бұл баланың 
шектеулі байланыстан қажетті 
иммунитеті балабақшаға бар-
ған кезде көп көлемді инфек-
циядан қорғану үшін осы кезде 
қалыптасады. 1 жаста нəресте 
туберкулез, В гепатиті, кок-
люш, дифтерия, сіріспе,пнев-
макокк, қызылша, қызамық 
жəне паротиттен екпе алған 
болуы тиіс. Əр айтылған ауру 
балалық  шағында ауыр түр-
де өтеді. Кейбір ата-ана егуге 
алаңғасар қарап немесе бас 
тартып  өз баласын аурушаң-
дыққа  итермелейді. Дəрігер 
ұсынған тізім мен егу уақытын 
сақтау қажет. Бүгінгі таңда көк-
жөтел мен дифтерия ауруына 
шалдығулар дамыған елдерде 
бірен-саран тіркеледі. Бұл 
вакцинацияның тиімділігінің 
талассыз айғағы болып табы-
лады. Ата-аналар балалары-

ның вакцинациясына жауап-
кершілікпен қарау керек.

Вакцинацияға жіберер ал-
дында дəрігер  қандай ин-
фекцияға қарсы егу жүргізі-
летіні жəне қандай препарат 
салынатыны жайлы айтып  
түсіндіруі  керек. Дəрігер вак-
цина қоюдың алдында темпе-
ратураны өлшеуге міндетті. 
Балаларға вакцинация жа-
сардың алдында, ата-ана-
сы толығымен ақпараттанған 
болуы тиіс,жəне өз қалаула-
ры бойынша информация-
лық келісім жазулары тиіс.                                                                                                                                            
  Құрметті ата-аналар!

Вакцинациялау арқылы ал-
дын алуға болатын жұқпалы 
аурулардан жер бетінде жүз-

мыңдаған балалар өмірмен 
қоштасуда.Балаларымызды 
қорғаудың ең сенімді жолы 
-уақытылы вакцинациялану 
екенін естен шығармауымыз 
қажет.

Халықты вакцинациялауды 
үздіксіз орындау қажеттілігін 
есте сақтағанымыз абзал.

Б. ТУРҒУНБЕКОВА, 
«Қарабұлақ» 

Сайрам аудандық 
ауруханасының

иммунолог дəрігері. 

Б. ИСРАИЛОВ,
Сайрам аудандық СЭББ 

жетекші маманы.  

ВАКЦИНАЦИЯНЫҢ 
МАҢЫЗДЫЛЫҒЫУ ўтган йиллар мобайнида 

Туркистон вилоятининг барча 
шаҳар-туманларида юзлаб 
қудуқ ковлаган. Ўз касбининг 
устаси.  

– Қорачиқ  шароитида энг 
камида 8-10, энг узоғи 20 
метрдан сув чиқади. Битта 
қудуқ қазиш учун баъзан бир 
ой тинимсиз меҳнат қилиш 
зарур . Биз қазиган қудуқдан 
одамлар сув ичади, деҳқончи-
ликда фойдаланади, –  дейди 
у. –  Шу сабабли ҳар бир қу-
дуқни қазишдан олдин покиза 
ниятлар қиламиз. Чунки, Оби 
ҳаётнинг қадрига етайлик ки-
чик бир хато жуда қимматга 
тушиши мумкин. Боиси ер 
қаърида ишлаётганда илм ва 
ҳаётий тажриба жуда муҳим. 
Шунинг учун Оби ҳаётнинг 
қадрига етайлик.

Умр йўлдоши Хуршида Му-
родали қизи билан Бобир, 
Муқаддам, Билол ва Мус-
лимларни муносиб вояга ет-
казаётган устага сиҳат-са-
ломатлик ва узоқ умр тилаб 
қоламиз. 

Саид ХАЙРУЛЛОҲ.

Футбол бўйича Қозоғистон миллий терма жамоасига янги бош мураббий тайинланди.

СУВ КЕЛТИРГАН
ЭЛДА АЗИЗ

  Қарноқ қишлоғида истиқомат қилувчи 39 ёшли  Раҳимжон 
Нишонов  22 йилдан буён энг камёб, ноёб ва машаққатли касб 
–  қудуқ қазиш билан шуғулланади.

Меҳнат фаолиятини 
ошпазликдан бошла-
ган С. Ҳайдаров мак-
таб даврида спортнинг 
баскетбол, волейбол, 
фу т б ол т у рл ар и г а 
алоҳида меҳр қўйди 
ва бу унинг ушбу соҳа-
да ишлашига сабабчи 
бўлди. Бугунги кунда у 
олий тоифали ўқитув-
чи, устоз-мураббий. 
Унинг спорт мактаби-

даги шогирдлари ви-
лоят ва шаҳар бирин-
чиликларида ғолиб ва 
совриндор бўлмоқда. 

Мураббийнинг кўп 
йиллик меҳнати му-
н о с и б  б а ҳ о л а н и б, 
Шимкент шаҳар жис-
моний тарбия ва спорт 
бошқармасининг мах-
сус ташаккурномаси 
билан тақдирланди. 
Камтарга камол, деб 

шунга айтсалар керак. 
У  ёнма-ён меҳнат қи-
лаётган шогирдлари 
– Ҳалилжон Жумабоев 
ва Фахриддин Қўч-
қоровларга устозлик 
қилишдан ташқари, 
ҳамкасблари ва ҳам-
қишлоқларига ибрат 
бўлмоқда.

И. ТОЖИБОЕВ.

Сайрам тумани, Қорабулоқ қишло-
ғидаги 17-сонли умумий ўрта мактабда 
тарих ҳафталиги доирасида «Тарих  
билимдонлари» мусобақаси  ўтди. 
Тадбир чиройли ва билимга чанқоқ 
ёшларнинг илм сўқмоқларида эгалла-
ган, билимларини кўрсатиб бера ола-
диган савияда ўтказилди.

Ўзимиз туғилиб ўсган ўлка номлари 
билан аталувчи «Туркистон», «Сай-
рам», ва «Қорабулоқ» гуруҳлари аъзо-
лари заковатини намоён этишди.

 Иштирокчиларни ҳайъат аъзолари 
баҳолаб боришди ва мактаб маъму-
рияти томонидан совға ва Мақтов 
қоғозлари билан тақдирлаб, тадбирни 

тайёрлаган  устозга миннатдорчилик 
билдиришди.

    
  Раъно ЮСУФБЕКОВА,

 17-сонли  умумий ўрта мактабнинг 
тарих фани ўқитувчиси. 

Тасвирларда: тадбирдан лавҳалар. 

� Яхшилардан сўз очдик

ЙИГИТГА ҚИРҚ ҲУНАР ОЗ

БИЛИМДОНЛАР БЕЛЛАШГАНДА

Халқимизда ушбу ма-
қол бежиз айтилмаган. 
Олий тоифали ўқитувчи 
Собиржон Ҳайдаров 10 
йилдан буён Сайрам да-
ҳасидаги 12-сонли спорт 
мактабида ёшларга бас-
кетбол сирларини ҳам 
ўргатиб келади. Ўз касби-
нинг устаси, камтарин му-
раббий шогирдларининг 
ютуқлари билан ҳақли 
равишда фахрланади. 

Саврон тумани, Эски Иқон қишлоғидаги Аҳмад Яссавий 
номли умумий ўрта мактаб жамоаси ўқитувчи Баҳром Сул-
тоновга падари бузруквори, лаборант Муҳайё Султоновага 
қайнотаси,  меҳнат фахрийси

Тоҳир ТЎҒОН ўғли-
нинг вафоти муносабати билан ҳамдардлик билдириб, таъ-
зия изҳор этади. 

Ўтганларнинг охирати обод бўлсин!   

олиниб, KZ34VPY00022503 гувоҳнома 
берилган.

МАН ЗИ ЛИ МИЗ: 160023, Туркистон шаҳри, 
"Жаңа қала" кичик тумани, 
11-кўча, 26-бино, 3-қават. 

Те ле фон: 53-93-17. Те ле факс: 53-92-79. 
Бухгалтерия: 39-16-44. +7-747-701-50-55

Электрон почта: janubiy@inbox.ru

Туркистон, Кентов — Шомирза МАДАЛИЕВ. 8(72533) 2-40-07. 

Тўлебий — Баҳорой ДЎСМАТОВА. 8(72547) 6-07-16. 

Қазиғурт — Хуршид ҚЎЧҚОРОВ. +7-701-447-37-42.

Сайрам — Мухтабар УСМОНОВА.  +7-707-257-97-36.

Тулкибош — Мунира САЪДУЛЛАЕВА. +7-747-144-60-71.

Обуна, реклама ва эълонлар — Зокиржон МЎМИНЖОНОВ. +7-702-278-96-90

Масъул шахслар:

Ада ди – 12000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
1189. Навбатчи муҳаррир: Саодат ШАРИФБОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 
газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Сизларни 7 Май – Ватан ҳи-
моячилари куни ҳамда халқимиз-
нинг буюк ва матонатли ўмишини  
тарих саҳифаларига мангу муҳр-
лаган  –  9 Май – Ғалаба байрами 
билан чин қалбимдан табрик-
лайман! Бу кун жаҳолат устидан 
ғалаба қозонилган, элда тинчлик 
ўрнатилган. Халқимизнинг  жасо-
рати, матонати келажак авлодга 
ибрат. Боболаримизнинг қаҳра-
монлигини ёдимизда сақлаган 
ҳолда, уларнинг жасоратларига 
таъзим қиламиз. Уруш, фронорти 
фахрийлари ва Туркистон вилоя-
ти аҳлини  Ғалаба байрами билан 
муборакбод этаман! Фахрийлари-
миз омон, ёшларимиз ватанпар-
вар бўлсин! Оилангизга тинчлик, 
ишларингизда ютуқлар тилайман!

Қозоғистон Мустақилликка 
эришган кундан бошлаб,  Қурол-
ли кучларнинг салоҳиятини ошир-
моқда. Бугун довюрак аскарлари-
миз қудратли армиямиз сафида 
мамлакатимиз хавфсизлигини 
таъминлаб келмоқда.

 Ватанни ҳимоя қилишдек 
масъулиятли ва олижаноб фао-
лиятида аскарларимизга муваф-
фақият, оилавий бахт-саодат ёр 
бўлсин!

Бадриддин НИШОНҚУЛОВ,
Туркистон  вилоят маслаҳати 

депутати, “AMANAT”
 партиясининг фракция аъзоси.

Мамлакатимиз ҳудудий 
яхлитлигини сақлаш, эл тинч-
лиги ва осойишталигини таъ-
минлаш, чегара дахлсизлиги-
ни сақлаш – тинчликпарвар-
ликнинг белгиси. Эл тарихи-
ни қадрлайдиган, келажагига 
ишончи мустаҳкам, барқа-
рорлик, тинчлик, қаҳрамон-
ликни баҳолайдиган жамия-
тимизда мазкур байрамнинг 
ўрни ўзгача. Эл-юрт бахтига 
Ватан ҳимоячиларимиз омон 
бўлишсин! 

Эрта-индин 9 Май – Буюк 
Ғалаба кунини ҳам нишон-
лаймиз. Жорий йил вата-
нимиз Ғалабага эришган-
лигининг 77 йиллиги кенг 
нишонлайди. Ушбу дорила-
мон кунларга етказгани учун 
фахрийлар ва фронторти 
меҳнаткашларига миннат-

дорчилик билдирамиз. Кекса 
авлоднинг қаҳрамонлиги эл 
қалбида узоқ йиллар сақла-
нажак.

Эркин АДАҲАМОВ,
92-сонли “Ақсу” умумий 
ўрта мактаби директори.

Мустақиллик ҳамда 
барқарорликка эришиш 
қанчалик қийин бўлса, 
уни асраш, қадрлаш яна-
да юксак масъулиятни 
талаб этади. Қўрғони 
кучли давлатгина барча 
жабҳаларда тараққиётга, 
порлоқ келажакка эриша 
олади.  

Шу кунларда элимиз-
нинг турли минтақаларида 
вилоятимиздан чақирилган 
икки мингга яқин аскар 
Ватан олдидаги йигитлик 
бурчини шараф билан адо 
этмоқда. Уларни 7 Май – 
Ватан ҳимоячилари  куни 
билан муборакбод этамиз. 
Айни кунларда матонат 
кўрсатаётган барча ас-
карларга вилоят аҳлининг 
таҳсинини етказамиз.

...77 йил муқаддам ин-
соният тарихида энг оғир 
ва сўнгги ўқлар отилганди. 
Шундан буён 1945 йилнинг 
9 Май куни кўпчилик ёдида 
халқимизнинг мардлиги, 
енгилмас куч ва жасорати 
намунаси бўлиб келади.

Улуғ Ватан урушига эли-
миздан жуда навқирон, 
эли ва юртига муҳаббати 
зўр ёшлар отланганди. Ви-
лоятимиздан 140 мингдан 
зиёд аскар фронт май-
донларида жанг қилди. 
Улардан 52 нафари Совет 
Иттифоқи Қаҳрамони бўл-
ганди.

Ватан учун жонини фи-
до қилган фахрийларнинг 
бугунги жамиятдаги ўрни 
ҳам ўзгача. Авлод тарбия-

си ва эл манфаати учун 
меҳнат қилган инсонлар 
ҳар қандай эъзозга лойиқ. 
Бугунги кунда вилояти-
мизда 22 нафар уруш фах-
рийси истиқомат қилади. 
Уларнинг ҳар бирига 1 
миллион тенгедан молия-
вий кўмак кўрсатилмоқда. 
Буларнинг барчаси  мус-
тақил юрт авлодларининг 
мислсиз мардликка кўр-
сатган таъзими демакдир.

Қадрли уруш фахрий-
лари!

Буюк Ғалаба учун, мангу 
Мардлик учун сизларга 
чин кўнгилдан миннатдор-
чилик билдирамиз.

Сизларга соғлик-омон-
лик тилаган ҳолда байра-
мингиз муборак бўлсин, 
деймиз.

Ғанишер РАИМҚУЛОВ,
Сайрам туман 

маслаҳати депутати.

 ҒАЛАБА – ЁРҚИН 
БАЙРАМ! ҚАҲРАМОНЛИК 

УНУТИЛМАЙДИ!

БАЙРАМИНГИЗ 
МУБОРАК, АЗИЗ 

ҲАМЮРТЛАР!

Сизларни ватанпарварлик ва жасорат мадҳ этилади-
ган 7 Май – Ватан ҳимоячилари куни билан самимий таб-
риклайман! 

Арис шаҳри ҳокими Гулжан 
Қурманбекова ва шаҳар мас-
лаҳати котиби Амантай Байта-
наев ҳамда соҳа раҳбарлари 
фахрийларни Ғалаба байрами 
билан қутлади. Шаҳар раҳбари 
дастлаб, Фахрийлар кўчасида 
истиқомат қилувчи Қасимбек 
Кенжебековнинг хонадонига 
бориб, уни қутлаб, байрам сов-
ғасини топширди.

Шаҳар ҳокими қонли жанг май-
донларида кўрсатган жасорати 
учун фахрийларга миннатдорчи-
лик билдирди.

Сўнг Гулжан Мамитқизи Қў-
жатўғай қишлоғи, Шегирли аҳоли 
манзилида истиқомат қилувчи 

уруш фахрийси Абилай Нарбаев-
га вилоят ҳокимининг табрик хати 
ва байрам совғасини тақдим эт-
ди. Бугунги кунда Арис шаҳрида 2 
нафар Улуғ Ватан уруши қатнаш-
чиси яшайди. Уларга Ғалаба куни 
муносабати билан 1 миллион 
тенге ҳамда шаҳар ҳокимлиги ва 
маслаҳати номидан маиший тех-
никалар туҳфа қилинди.

Арис шаҳридан жанг майдони-
га 10503 фуқаро отланиб, улар-
нинг 5314 нафари элга  қайтди. 
2983 жангчи ҳалок бўлиб, 2206 
йигит дом-даракси з кетди.

Вилоят ҳокимининг
матбуот хизмати.

ФАХРИЙЛАР ЭЪЗОЗДА

телеканали

Маълумот учун телефoнлар: 
+7 (7253) 35 30 31, +7 (747) 944-08-25.

«Тurkistan» телеканалида бир дақиқали реклама материаллари-
ни жойлаштириш – 34000 тенгедан бошланади.

Тurkistan Times янгиликлар дастурига лавҳа тайёр-
лаш  ва жойлаштириш – 250 000 тенгедан.

“Жаңа толқын” ахборот-кўнгилочар 
дастурига лавҳа тайёрлаш ва жой-
лаштириш – 150 000 тенгедан 
бошланади.

Барча реклама ва эълонлар эрталабки соат 08:00дан 
  кечки соат 24:00гача эълон қилинади ва Қозоғистон,     
     Қирғизистон, Туркия, Озарбайжон Республикалари, 
       Туркманистон ва Венгрия ҳудудларида эфирга узатилади.

Телеканалга реклама берувчини жалб 
қилган ҳамюртларимизга буюртма миқдорининг

   фоизи миқдорида агентлик 
мукофоти тўланади.

Кўламдор реклама-ахборот материаллари учун 
чегирмалар мавжуд.

Телеканал маъмурияти. 

ҳамкорликка 
            чақиради

Тўлебий туманида  афғон 
уруши фахрийлари ва семей-
чилар учрашуви ўтди. Тўле-
бий майдонидан бошланган 
тантанали маросимда жанг-
чи фахрийлар ва уларнинг 
оила аъзолари, ҳарбийлар, 
ҳуқуқ-тартибот идоралари 
вакиллари, ташкилот ва идо-
ралар раҳбарлари, туман 
фаоллари машъум урушда 
байналмилал бурчини адо 
этиш чоғида ҳалок бўлганлар 
хотирасини бир дақиқа су-
кут билан эсга олиб, «Мангу 
олов» ёдгорлиги пойига гул-
чамбарлар қўйишди.  

Учрашувда сўзга чиққан 
туман маслаҳати котиби Н. 
Қўйбағаров Афғонистон ҳу-
дудида ўн йилдан зиёд давр 
мобайнида давом этган уруш-
да  туманимиз вакиллари  ота-
боболаримизга хос жасорат 
намуналарини кўрсатганини 
таъкидлади. 

– Республикамиздан 22 минг 
аскар бу урушда иштирок эт-
ган. Улардан 700 нафаридан 
зиёди ҳалок бўлди. Туманимиз-
дан Афғон урушида 113 нафар 
йигит иштирок этди, – деди 
у ва бир гуруҳ фахрийларга  
“Тўлебий туманига 90 йил” 

юбилей медалини ҳамда туман 
ҳокимлигининг эсдалик  совға-
ларини топширди.

Тадбирда туман  санъаткор-
лари концерт дастурини намо-
йиш этишди.

                    Б. РЎЗИМАТОВА.

� Жасоратга  таъзим

ЖАНГДА ЖАСУР, ТИНЧЛИКДА  МАСРУР

Ўзбекистонда армрестлингдан болалар, ўсмирлар, ёшлар, 
катталар, фахрийлар ва имконияти чекланганлар ўртасида ХХ 
Осиё чемпионати ўтди. Унда қитъанинг барча мамлакатлари-
дан полвонлар иштирок этиб, мусобақани тортишувларга бой 
ўтди.

Қозоғистон терма жамоаси таркибида омадини синаган “Шар-
дара Армспорт” клуби спортчилари муваффақиятли иштирок 
этишиб, 52та олтин медални қўлга киритишди. Чунончи, полвон-
ларимиз болалар ўртасида 11та олтин, ўсмирлар ўртасида 17та 
олтин, ёшлар ўртасида 10та олтин, катталар ўртасида 13та олтин, 
фахрийлар ўртасида эса битта олтин медалга сазовор бўлишди. 

Ўзбекистонда ўтган Осиё чемпионатида Қозоғистон терма жа-
моаси 1-ўринни эгаллади.

Вилоят ҳокимининг матбуот хизмати. 

ПОЛВОНЛАРИМИЗ 
ҚИТЪАДА ТЕНГСИЗ


